
Argazkiak emateko lekuak: • Altsasu: Foru Plaza 23-1 • zorion@guaixe.eus 
• Ordainketa, Guaixeren bulegoan edo ondoko kontu zenbakian egin daiteke: 

3035 0018 47 0181012564 ZORION agurrak
Eta orain... 4 euro argazkia eta Pirritx, Porrotx eta Marimototsen opari-papera doan! Bazkideek 3,50 euro!ARGAZKIAK ASTEBETE LEHENAGO EKARRI, TOKIRIK GABE GELDITUKO ZARA BESTELA! 

   Musika
Konboen pop-rock kontzertua.
Apirilaren 10ean, astelehenean,
19:00etan Altsasuko Iortia kultur
gunean. Altsasuko Musika eta Dantza
eskola.

Ganbera musika. Apirilaren 12an,
asteazkenean, 19:00etan Altsasuko
Iortia kultur gunean. Altsasuko Musika
eta Dantza eskola.

Zinema
El guardián invisible. Apirilaren 7n,
ostiralean, 22:00etan eta apirilaren
9an, domekan, 20:10ean Altsasuko
Iortia kultur gunean.

Teresa eta galtzagorri (euskaraz).
Apirilaren 9an, domekan, 17:00etan
Altsasuko Iortia kultur gunean.

Manchester frente al mar. Apirilaren
13an, ostegunean, 19:00etan Altsasuko
Iortia kultur gunean.

Mendi irteera
Borregil. Apirilaren 9an, igandean,
Irurtzungo Iratxo elkartetik. Mendi
taldea.

Bizikleta irteerak
Altsasu-Madotz-Altsasu (89 km).
Apirilaren 8an, larunbatean, 9:30ean
Altsasuko Baratzeko bideko
lokomotoratik. 

Zirauntza (42 km). Apirilaren 9an,
domekan, 8:30ean Altsasuko Barranka
txirrindulari taldeko mendi bizikleta
taldearen bajeratik. 

Erakusketak
Errukiaren Andre Mariaren ahizpen
kongregazioa. Apirilaren 8ra arte,
astegunetan 17:00etatik 19:00etara
eta larunbatean, 11:00etatik
13:00etara Altsasuko Gure Etxea
eraikinean. 

Contra las luces. Apirilaren 26ra arte
astegunetan 18:30etik 21:00etara eta
domeketan 19:00etatik 21:00etara,
Altsasuko Iortia kultur gunean. Gure
Elia Soteras.

Hitzaldiak  
Brigaden aurkezpena eta Sardiniako
brigadistak. Apirilaren 7an, ostiralean,
22:00etan Arbizuko Argi Bidea
elkartean. Askapena.

Literatura
Lo que perdimos. Apirilaren 7an,
ostiralean, 21:00etan Olatzagutiko
liburutegian. Catherin O´Flynnen

liburuaz ariko da irakurle taldea. 

Tailerrak
Bakaikuko euskerian ikastarua.
Apirilaren 7an, ostiralean, 18:30etik
19:30era Bakaikuko udaletxeko goiko
aretoan.

Bestelakoak
Ingurumen-natura eta azpiegitura
lan-taldeen bilerak. Apirilaren 8an,
larunbatean, 12:00etan Bakaikuko
udaletxeko auzoan eta goiko gelan.

Konpost-festa. Apirilaren 8an,
larunbatean, 10:00etatik aurrera
Altsasuko kanpo santu ondoko
konpostagailuan. 

Deialdiak 
Oraingo eta etorkizuneko pentsioen
alde. Apirilaren 7an, ostiralean,

12:00etan Altsasuko Zumalakarregi
plazan. Nafarroako Pentsionistak
Martxan.

Altsasukoak aske. Apirilaren 7an,
ostiralean, 19:00etan Altsasuko
udaletxe parean. 

Euskal Presoak Euskal Herrira!
Apirilaren 7an, ostiralean, Arbizuko eta
Etxarri Aranazko plazetan,
elkarretaratzeak.

Beilatokia toki egokian. Nahi izanez
gero posible da. Apirilaren 9an,
igandea, 12:30ean Etxarri Aranazko
Kale Nagusiko 7. zenbakian. 

Euskal Presoak Euskal Herrira!
Apirilaren 9an, domekan, 20:00etan
Altsasuko plazan, elkarretaratzea.  

Pentsio publikoak
guztiendako.Apirilaren 10ean,
astelehenean, 11:00etan Etxarri
Aranazko plazan. Sasoia. 

Apiribila 7-12
Sakanan antolatzen diren ekitaldien berri emateko: gutunak@guaixe.eus

Itsaso Aldaz Herrero
Zorionak!

Ongi pasa zure 3. urtebetetzean! Muxu han-
di bat zure Urdiaingo familiaren partez.

Zorionak Aner!
Zure 8. urtebetetzeak
iritsi dira eta gu zurekin
ospatzeko prest. Izan
ezazu egun zoragarria
eta disfrutatu maitia.
Amets,Harriet, aita eta
amaren partez, asko
maite zaitugu!!!

Zorionak 
Jackson!
Gure lagun “lupulero”
handiena eta borroka-
lariena zara, asko maite
zaitugu!!!
Gusanoo...Gusanooo...
kar, kar, kar, kar!!!!

Zorionak 
Logan-Garin!
Fridayismoaren zoro-
kuadrillaren partez.
Gauak-egunsentiarekin
txertatuko ditugu, “Txa-
laparta” doinuekin. Ha-
tzaparrak zorroztu!

Iñigo Aritza ikastola
Txapela Ikastolako komunitatea osatzen dugun

guztiona da. Zorionak!

20. Korrika Valentziatik pasa zen
larunbatean. Patraix auzoko pla-
za euskararen aldeko mezuen
erdigune bihurtu zuten Laurak

Bat euskal etxeak eta Euskaltza-
leok elkarteak. Laugarren aldia
da Korrika Valentzian ospatzen
dutena. Han ere jendea euskal-
duntzen ari da, besteak beste, Ana
Saldaña altsasuarra.

Ospakizunari dagokionez, egi-
taraua ikurrinaren jasotzeak eta
txalaparta doinuek zabaldu
zuten, 11:00etan. Ondoren, herri
kirol saioa izan zen eta bertara-

tu zirenak trontzan, txingekin,
sokatiran eta besten aritzeko
aukera izan zuten. Gainera, Saka-
nako aizkora eskolako Goizeder

Beltza eta Josu Agirre aizkola-
riek erakustaldia eskaini zuten.
Goizeko egitaraua dantzek, ume-
endako jokoek eta Nafarroako
produktuen dastaketak osatu
zuten. Korrika ospatu eta ezin las-
terka egin gabe pasa, jakina.
Herri bazkarian 150 bat pertso-
na elkartu ziren. Bazkal ondoren-
go kantaldiak kontzertuei utzi
zien tartea.

SAKANA

Sakandarrak
Valentziako
Korrikan

Bazkideek
deskontua

Bazkideek:

Bakarra:

SAKANA

ezkaatza >>
www.guaixe.eus-eko inkesta:

Korrikaren eguna gerturatu ahala zure 
inguruan euskararen erabilerak 
zer egiten du?

Gora........................................................................... 9 (%19,15)
Pixka bat gora......................................................... 8 (%17,02)
Beti bezala............................................................. 30 (%63,83)
Behera.......................................................................0 (%0,00)

 Bihar, 22:06an, Korrika Sakana-
ra sartzean euskararen aldeko
errelebo lasterketari 166 km fal-
tako zaizkio bukatzeko. 14 ordu
eta erdiko bizia izanen du 20.
Korrikak. Eta haietako bost Saka-
nan emanen ditu, ibarra mende-
baldetik ekialdera zeharkatuz.
Sakanan eginen duen ibilbidean
75 lekuko aldaketa izanen dira.
Lekukoa eramatearen eta haren
ondoan lasterka egitearen zirra-
ra eta hunkitzea zer den badaki-
te astearte goizaldean Korrikan
izan ziren irurtzundar, etxebe-
rriar eta arakildarrek. Baita aste-
buruan Nafarroan eta Iparralde-
an Korrikan parte hartzera joan
diren hainbat sakandarrek ere. 

Bat, izan bat, egin bat. Bat eta
batzuk gara, euskara bat, mundu
bat. Hala dio aurtengo Korrikako
kantuak bere leloan. Batzuk leloa
doinu bidez Euskal Herri osoan bar-
na zabaltzen ari da Korrika. Hare-
kin AEK-k dei bat egiten digu: bat
egitera, zuk egitera, euskaraz. Hiz-
kuntza dakigunoi baita ez dakite-
nei ere. Izan ere, AEK-k “Euskal
Herri euskalduna du helburu, asko-
tariko mundua duelako amets. Hiz-
kuntza eta hiztun guztiak berdin-
tasunean biziko diren Euskal
Herria eta mundua nahi ditu. Jus-

tizia-kontua da: hizkuntza gutxitu
baten biziraupenerako babesa eta

hiztunen eskubideen defentsa”.
Horregatik, “beharrezkoa da eus-
kara arretaz zaintzea. Gure nahia
eta denon egitekoa da euskara
aukera-berdintasunean bizitzea
egunero eta eremu guztietan. Herri-
tar guztiok bizi behar dugulako
aukera-berdintasunean egunero
eta plaza guztietan”.

Kultur-Korrika 
IRURTZUN 

Apirilak 8, larunbata
21:30ean Karpan pintxo-afaria.
Aldez aurretik Pikuxarren izena
eman, 5 euro. 
23.00etanTxalainak taldearen kon-
tzertua Pikuxarren.
02:40eanKorrika Etxarren-Urritzo-
la artean.

IHABAR

Apirilak 8, larunbata
16:30ean Petoak prestatzea.
17:30ean Korrika txikia.
18:30ean Txokolatada.
21:00etan Haurren afaria.
22:00etan Afaria. Sagardotegi
menua.

IRANETA

Apirilak 8, larunbata
19:00etan Korrika txikia
21:30ean Korrika afaria

UHARTE ARAKIL 

Apirilak 7, ostirala 
18:00etan :
· Areto futboleko txapelketa. 
· Toka txapelketa
· Urdaiazpikoaren erronka. Lurre-
tik zenbat metrora dagoen asma-

tzerik?

Apirilak 8, larunbata
17:00etan Korrika txikia.
18:00etan Zirkorrika tailerra.
19:00etan Txokolatada.
21:00etan Korrika Afaria.

ARRUAZU

Apirilak 8, larunbata
18:00etanKorrika txikia eta meren-
dua. 
21:30ean Herri Afaria.

LAKUNTZA 

Apirilak 7, ostirala 
17:30ean Korrika Txikia. Ondo-
ren, txokolate-jana eta aurpegiak
margotzeko tailerra plazan. Musi-
kaz alaiturik eta Korrikako mate-
riala salgai.
22:00etan Euskal musikaren his-
toriari buruzko hitzaldi musikatua.
Zuzeneko musika, bideoak eta
audioak. Hiru hamarkadetako ibil-
bidea. Morau, Bil-Tokin.

Apirilak 8, larunbata
18:00etan Elai Alai dantza taldea
eta sorpresa, plazan.
19:30eanLakuntza Kantuz kantu-
poteoa eta Korrikako materiala
salgai. 
21:30ean Afari autogestionatua,
kultur etxean. 
22:30eanBingo trabestieuskaldu-

na: Nenita Danger, Joke De Vriese
eta Yogurina Borova. 
00:45ean Denok Korrikara!

ARBIZU 

Apirilak 7, ostirala 
19:00etanKorrikaren dokumenta-
la eta Arbizuko Korrikako argaz-
kien emanaldia.

Apirilak 8, larunbata
11:00etan Fanfarrea.
12:00etan Korrika Txikia.
13:00etan Aate.
17:00etan Herri Kirolak (Gazte-
Zaharrak desafioa).
19:00etan Triki Poteoa.
21:00etan Afaria.
23:00 Kantuz.
00:30 Denok Korrikara!

ETXARRI ARANATZ 

Apirilak 7, ostirala
11:00etan Korrika txikia.

Apirilak 8, larunbata 
20:00etanSaiheski-jana eta Bull dj,
gaztetxean.   
00:00etan Denok Korrikara!

Eta kanpinean
10:00etan Petoa egiteko tailerra. 
14:00etan Gazte bazkaria (taber-
nako atean izena eman).
16:00etan Korrika Txikia 
Ondoren, gazte jaialdia: ukelelea,

argazkia, irakurgaia… 

BAKAIKU

Apirilak 7, ostirala
Korrika dokumentala. elkartean.

Apirilak 8, larunbata
16:00etan Zirku tailer prestaketa.
17:30ean Korrika txikia Iturmen-
ditik Bakaikura.
18:00etan Txokolate jana eta Zir-
korrika.
19:30ean Pintxo-potea eta Ando-
ni Ollokiegiren kantaldia. 
23:33an Korrikari harrera: txala-
parta, bengalak eta suziriekin. 

ITURMENDI 

Apirilak 8, larunbata
17:30ean Korrika txikia Iturmen-
ditik Bakaikura.
21:30ean Afaria Aitzkozarren.

URDIAIN 

Apirilak 8, larunbata
10:30ean Herrientxean Korrika
Txikirako petoen prestaketa, aur-
pegi margotzea…
11:00etan Korrika Txikia.

ALTSASU 

Apirilak 7, ostirala
12:00etan Korrika txikia .

Apirilak 8, larunbata
20:30etan Pintxo afaria, Zubion-
do elkartean. 

OLATZAGUTIA

Apirilak 7, ostirala
14:50ean Korrika txikia arratsal-
dean
22:30eanAnticontinente taldearen
kontzertua.

Apirilak 8, larunbata
17:00etan Aztikeriak, magia eta
umore ikuskizuna.
20:30eanAfari-merienda autoges-
tionatua, plazan. Nork berea era-
man, Aritu taldeak mahaiak, aul-
kiak eta musika jarriko ditu. 
Ondoren, berotze ariketak. 
22:30ean Denak Korrikara!

ZIORDIA

Apirilak 8, larunbata
17:30ean Korrika txikia.
19:30ean Korrika dokumentala
Errekak Artean elkartean
20:00etan Pintxo triki-poteoa.

Jakina da...
Aurreneko Korrikako mezua
lekuko barruan ez zela Bilbora
iritsi. Orduko Nafarroako AEK-
ko arduradun Lurdes Mendi-
nuetak antolatzeko asmo zuten
txandakako lasterketaren berri
Jose Mari Satrustegiri eman
zion. Arbazuarrak proposame-
na egin zuen: Rikardo Arregik
alfabetatze-lana babesteko eska-
tuz Euskaltzaindira bidalitako
gutuna mezua izatea. Berak
kopia bat zuen. Akaberan, beraz,
Arregiren gutuna eta gero AEKre-
na irakurriko ziren. Oñatiko
hasierara Satrustegik ez zuen
gutuna eraman, Donostian zuen,
txukuntzen. Eta Korrika Urdiai-
nera iritsi zenean herrian sartu
zuen Satrustegik.

Bazenekien...
Lehenengo Korrikako aurrene-
ko km sakandar batek eraman
zuela? Jose Maria Satrustegi
euskaltzain arbazuarra izan zen
lekukoa eskuan aurreneko pau-
soak eman zituena. 1980ko aza-
roaren 29an Oñatin hasi zen. Eus-
kararen aldeko estreinako las-
terketa zen hura eta AEK-koek
ongi kalkulatu zuten dena. Oña-
tiko udaletxetik abiatu zen 0 km-
a erdibana egin behar zuten
Satrustegik eta Eli Galdosek. Km
erdia egiteko bakoitzak 3 minu-
tu beharko zituela aurreikusi
zuten AEKn. Korrika hasi eta 3,
4, 5, 6 eta 7 minutu pasa eta
Satrustegi ez zela iristen. Zortzi
minutura agertu zen arbazua-
rra lekukoa pasatzeko prest.
Oñatiko kaleetatik gaizki bide-
ratu zuten eta bide luzeagoa egin-
da iritsi zen Galdosengana. Anto-
lakuntzan izan zen Urtsa Erraz-
kinek orduan pentsatutakoa
gogora ekarri du: “arraioa, buka-
tu da lehen kilometroan!” 

Beleixe Irratiak (FM 107,3 edo
www.guaixe.eus) Korrikaren zuze-
neko jarraipena eginen du. Saio
berezia bihar, larunbata, 21:30ean
hasiko eta 3:00etara arte luzatu-
ko da. Euskararen aldeko laster-
ketan parte hartuko duten sakan-
darren lekukotzak eta furgoneta-
tik zuzenean egindako kontakizuna
tartekatuko dira. Baina sakanda-
rrek euren argazki, audio eta bes-
telako ekarpenak whatsapp bidez
egiteko aukera izanen dute, 681
355 781 telefonoaren bidez.
Lekukoaren eta sakandarren arte-
ko distantzia laburtzeko irrati uhi-
nez aparte Guaixeren sare sozia-
letako profilak (Facebook eta Twi-

tter) izanen dira. #SakanaKorri-
ka hastaga erabiltzeko gonbida-
pena luzatzen dugu. Twitterren
sortzen den jarioa www.guaixe.eus
web orrian ikusgai izanen da.  Ani-
matu eta izan zu ere kontakizuna-
ren parte. 
Sakanako kontakizun hori Altsa-
suko irrati librean, Garraxi Irra-
tian (FM 101,9) entzuteko auke-
ra izanen da ere. Korrikak Iruñe-
an despedituko du aurtengo
ibilbidea eta Beleixe Irratiaren
bidez zuzeneko kontakizuna
entzuteko aukera izanen da, Eus-
kalerria Irratiarekin bat eginen
duelako, 11:00etatik 13:00etara. 

Zuzeneko
kontakizuna 

Korrika, herriz herri ibiliko gara!



Israelgo futbol selekzioa Xixone-
ra joan zen orain bi aste Espai-
niakoaren aurka lehiatzera eta
honekin batera sionismoaren
auzia nabarmendu da berriz.
Xixongo udalak adierazpen ins-
tituzional bat egin zuen eta mani-
festazioak antolatu ziren horren
harira.

Madrilgo gorteetan ere kontu
honek oihartzuntxorik izan zuen

eta nolako nahasbidea dagoen
entzun ahal genuen Girauta dipu-
tatuaren ahotik: “ Xixonen ger-
tatzen ari dena antisemitismoa-
ren aderazpide bat da”. Bada, ez.
Izatekotan Girauta jaunaren ezja-
kintasunaren adierazpidea  da. 

Munduko hainbat judu XIX.
mendearen amaieran lurralde
batean kokatzeko ametsa eta hel-
burua lantzen hasi ziren eta

horren ondorioz 1950ean Israel-
go estatua sortu zen, arraza eta
erlijio judutarraren supremazis-
moa gidari. Geroztik badakigu
nolako amaigabeko gatazka (ia
globala) ekarri duen Israelgo esta-
tu honek eta zenbateko sumindu-
ra palestinarren artean. Egiaren
aitortzera, 1950 baino lehenago
ez ziren gutxi asmo honen kon-
tra mintzatu ziren judutarrak:

Einstein, Zammnenhof, Freud,
Fromm… Gauza jakina da New
Yorken bizi diren judu ultrakon-
tserbadore dexentek ere estatu
horren izatea deitoratzen dutela
zinez. Baita Chomsky bezalako
intelektual ezkertiarrek ere.

Sionismo modernoak etekin
galanta atera du Auschwitz, Bir-
kenau nahiz Mathausendik, Zis-
jordanian eta Gazan gertatzen ari

direnak defendatzeko, baina Polo-
nia eta Alemaniako akabatze-
eremuetatik bizirik ateratako
batzuek ere gogor salatu dute
Israelgo estatuaren funtsa.

Halaber, egia da judutar kriti-
ko hauek gutxiengo garbia dire-
la munduko judutarren artean
baina argi erakusten dute isra-
eldar supremazismo eta appart-
heid-arekin bukatzeko premia.

astekoa

Rafa Atxuri

Antisionismoa ez da antisemitismoa

Hezkuntza ez formala diogune-
an, irakaskuntza-ikaskuntza pro-
zesuaren plangintza eskola ere-
mutik kanpo izan eta asmo hezi-
g ar ria duten pro zesuek,
bitartekoek eta erakunde zeha-
tzek eratutako osotasunaz ari
gara. 

Hezkuntza ez formalaren hel-
burua da elkarbizitza, harre-
man horizontalak, errespetua,

askatasuna, berdintasuna eta
aniztasunaren aldeko jarrerak
bultzatzen dituen aisialdia sus-
tatzea. Halaber, hezkuntza ez
formalak pertsonak gaitu nahi
ditu gizartean kritikoagoak, soli-
darioagoak eta parte- hartzaile-
agoak izan daitezen.

Ildo horretan, Udalak eta, bere-
ziki, Gazteria arloak, hezkuntza
ez formalaren bultzatzaile gisa

ulertzen ditugu. Izan ere, hezkun-
tza ez formala herritarrentzako
inbertsio bat baita duen balioaren-
gatik zein errentagarritasun han-
diagatik eta, finean, aldaketa sozia-
la bultzatzea helburu duelako. 

Egun, aisialdiko begiraleentza-
ko lan-poltsak osatzen ari gara.
Aisialdiko begiraleena gazte
kolektibo garrantzitsua da, dina-
mikoa, hezkuntza ez formalean

gaitua eta eremu publikoetan aniz-
tasun funtzionala, kultur ezber-
dinak, aniztasun sexualak, jakin-
minak, ilusioak eta abar dituzten
haurrak, nerabeak, gazteak eta
adin guztietako neska-mutilak
heziko dituena. Aisialdiko begi-
raleek kultura solidarioago, jasan-
berago, berdintasunezkoago, ani-
tzago eta parte- hartzaileago baten
hazia izango diren koadrilak eta

gazte kolektiboak heziko dituzte. 
Hezkuntza ez formala gizartea-

rentzako oso onuragarria da bene-
tako beharrei, interesei eta eska-
erei arreta jartzen dielako eta gaz-
teak direlako hezkuntza prozesu
osoaren parte- hartzaileak. Egun,
gazteak konturatzen ez badira
ere, trebakuntza eta gaitze proze-
su hori tresna oso baliagarria iza-
nen da gizartearen eta norbera-
ren etorkizunean.

Hezkuntza ez formalak gizarte-
an duen garrantzia eta hezkun-
tza ez formaleko hezitzaileen lana
baloratzea agerikoa da. 
Altsasuko Udal Gazte Zerbitzua

Hara zer dien

Hezkuntza ez formalaren garrantzia gazteen artean

BAZKIDEAK

Inposaketa, BatZuk!
Aingeru Mikeo

Azkenaldi honetan, inposaketa
da behin eta berriro entzuten
dudan hitza, UPN, PSN eta PP
alderdietako politikariei entzun-
da, eta Cordovillako egunkariak
oihartzun biderkatzailez airera-
tzen dituen iritzi artikuluak gehi-
tuta. 

Gobernuak euskara sustatzeko
edozer egiten duela, eta inposake-
ta dela. Azkeneko aferetako bat,
zera izaten ari da, eremu ez-eus-
kalduneko hainbat udalerri ere-
mu mistora pasatzeko legean alda-
ketaren bat egin behar dela.Udal
horiek batzarraren gehiengo osoz
eskatu dute eremu mistora pasa-
tzea, eta Gobernuak eskaera hori
aintzat hartu du, besterik ez. Hala
ere, Inposaketa omen da. Bada, ez!
Inposaketa izan da beraiek Gober-

nuan egon diren azken 30 urtetan
praktikatu dutena. 

Horrela, euskaldunak, ezdeu-
sa ez, desagerrarazi beharreko
izakiak izan gara. Nolabait, bul-
tzatu duten egoerari irudi bat jar-
tzeagatik, Gobernuaren edozein
leihatilara hurbilduta, ‘egun on’
soil bat botaz gero, ‘no hablo vas-
do’ aurrez prestatutako esaldi
hotz batek eteten duen elkarriz-
keta, zorrotz. Alderdi horiek
badakite euskara geurea dugu-
la, alderdi politiko batzuen jabe-
tzakoa ez dela, eta lurraldeari
lotuta nafar guztion tasun
garrantzitsua dela. Beraiek jaki-
nen dute, baina akats historikoa
egin dute. Euskararen aldeko
herritarren nahia olatu handian
dator, eta horretaz ohartuta,
sukar-ametsetan itsukeriaz, erre-
alitatea bihurritzen dute. Herri-
tarren nahiaren bultzadaren
ordez,  inposaketa ikusten dute.

Izan ere, zentzumenaren trena
galdu dute!

Zorionez, alai eta sendo dator
euskararen olatua, BatZuk!Hor-
txe dator Korrika. Hasi hankak
berotzen, ‘Hizkuntzaren malaba-
ristak, akrobatak, trapezistak,
herri honen ilusionistak... bidera
atera gara, mundura atera gara,
herriz herri igaroko gara! Bat,
izan bat, egin bat, Bat zuk eta bat
nik, bat, denok bat, bat eta batzuk
gara, hona-hara, euskara bat,
mundu bat’.

Domino efektua
Felix Altzelai Iriarte

Gaizki deituriko “demokrazia-
ren aroak” akats nabarmenak
izan ditu bereziki Nafarroan
hasiera-hasieratik. Horren adie-
razgarri, bi adibide besterik ez:
Nafarroako autonomia estatutua

izan daitekeen eta nafarrek boz-
katzerik izan ez genuen “Amejo-
ramendu” delakoaren legea eta
“vascuence” delakoaren legeak
inposatu zigun zonifikazioa.
Lehenengo legeak hizkuntza ofi-
zialaren maila aitortzen dio Eus-
karari, baina soilik Nafarroako
eskualde euskaldunetan; biga-
rrena, berriz, eskualde horiek
udalerri batzuetara mugatu eta
zehaztu egin zituen.

Euskalgintzatik, behin eta
berriz aldarrikatu dugu zonifi-
kazio hori gainditu eta nafar
guztioi hizkuntza-eskubide ber-
berak aitortuko dizkigun legea,
zeinaren bidez Euskara ofizia-
la izanen baita Nafarroako
lurralde osoan. Aldarrikapen
horri uko egin gabe, pozgarria
da ikustea udal batzuek Legebil-
tzarraren aurretik doazela eta,
de facto, zonifikazioa gainditze-
ko pausoak ematen ari direla,

nafarron hizkuntza-eskubideak
aitortzen ez duen eskualde “ez-
euskalduna” utzi eta “mistora”
pasatzeko. 

Bada, bururatzen zait, mugi-
mendu horrek “domino efektua”
eragin beharko lukeela, eta
eskualde mistoan dauden udale-
rriek eskualde euskaldunera
pasatzeko erabakia hartu behar-
ko luketela. Arrazoi objektiboak
daude, gainera, pauso horiek
emateko; izan ere, Iruñerrian
dago euskaldun kopururik han-
diena eta euskarazko irakaskun-
tzaren bitartez euskaldunen
kopurua handituz doa ikasturtez
ikasturte. Legeak, beraz, institu-
zio publikoak euskaldun horien
hizkuntza-eskubideak bermatze-
ra behartu behar ditu, eta haien
seme-alabendako euskarazko ira-
kaskuntza aukeratzen duten
milaka gurasoei horretarako
aukera eman behar die. Azkenik,
alderdi politikoak mugitzen ez
badira, efektu horrek berak bul-
tzatu beharko ditu behingoz zoni-
fikazioaren okerra zuzentzera,
eta euskara benetan nafar guz-
tion hizkuntzatzat aitortzera.

gutunak Erredakzioaren Oharra Datorren asteko epeak    >>
Zorion-agurrak asteartea 11, 13:00etan / Eskelak asteazkena 12, 11:00etan / Gutunak asteartea 11, 10:00etan

AUZOLANERAKO IZEN EMATEA: Enneco,
haritzaren memoria parkera auzolanak
bueltatuko dira. Nafarroa Bizirik fundazio-
ak jakinarazi duenez, astean behin auzola-

nak egiteko lantaldea sortu nahi dute. Ize-
na emateko: 676 865 239 edo auzolanen-
neco@hotmail.com

SAKANA

Sakanako Immigrazio Zerbitzuak
2017ko kanpaina aurkeztu du,
Sakanako ikastetxeetako
ordezkariekin eta guraso
elkarteekin batera 

Sakanako Mankomunitateko
Immigrazio Zerbitzuko teknikari
Bego Zestauk zerbitzuko iazko
sentsibilizazio kanpainaren balo-
razioa eta aurtengo kanpainaren
aurkezpena egin zuen asteartean
Mank-eko egoitzan, Lakuntzan.
Alboan Nahia Urkia, zerbitzuan
praktiketan dagoen gizarte langi-
lea eta Sakanako ikastetxeetako
ordezkariak eta ikastetxeetako
guraso elkarteen ordezkariak izan
zituen. Izan ere, aurtengo kanpai-
nako adar bat ikastetxeetan gau-
zatuko da. 

2016ko kanpainaren balora-
zio bikaina
Sakanako biztanleen %8 etorkinak
dira. Bego Zestauk gogora ekarri
zuen aurreko urtea, 2016a, Immi-
grazio Zerbitzuko sentsibilizazio
kanpainaren bigarren urtea izan
zela. “Gure leloa, Maite dut aniz-
tasuna, berdintasuna, errespetua
eta diskriminazio eza, are gehia-
go hedatu genuen. Txupinazo guz-
tietan egon zen presente gure kan-
paina, gure leloa duten kamisetak
saldu genituen, eta, horretaz gain,
ekimenari bere babesa ematen
zieten sakandarrei argazkia ate-
ra genien, Sakanako hainbat fes-
ta eta ekitaldietan. 300 argazki
inguru. Gure ekimenarekin kon-
promiso pertsonalagoa lortu nahi
genuen. Helburua Guaixeko bi
orrialde zentraletan argazki
horiek guztiak jartzea eta gure
mezua zabaltzea zen” azaldu zuen
Zestauk. Sakana Fundazioak, Lac-
turalek, Sapremek eta Sapak eki-
mena babestu zuten. “Beraiek izan
ziren gure babesleak eta diru pus-
keta bat geratu zitzaigunez, kar-
telak inprimatu genituen sina-
tzaileen argazkiekin. Eta toki
publikoetan jarri ditugu kartel
horiek, gure mezua indartzeko.
Ikastetxeetan, udaletxeetan, osa-
sun zentroetan, kultur etxeetan…
eta hainbat tokitan daude” gaine-

ratu zuen immigrazio teknika-
riak. Horrekin batera, Iker Uribe
Etxeberria diseinatzailearekin
harremanetan jarri ziren eta
Lakuntzako artistak hiru mural
margotu ditu Irurtzunen, Uharte
Arakilen eta Lakuntzan, hiru
herrietako ikastetxeetan, hain
zuzen ere enpresa babesleak dau-
den herrietan. Mural horietan
sentsibilizazio kanpainako leloa
ageri da, 6 hizkuntzatan, euskaraz,
gazteleraz, woloferaz, arabieraz,
errumanieraz eta bulgarieraz. 

Kanpaina berria: balorez josi-
tako aterkia
Aurtengo sentsibilizazio kanpai-
narako, immigrazio zerbitzuaren
leloari buelta bat eman diote. “Bes-
te pausu bat eman dugu. Maite dut
aniztasuna, berdintasuna, erres-
petua eta diskriminazio eza gure
leloari beste esaldi bat gehitu dio-
gu: Zurrumurruen jasari, balore-
ak aterki. Izan ere etorkinen ingu-
ruan makina bat esaldi, zurrumu-
rru eta uste barreiatzen dira, egiak
ez direnak. Eta zurrumurruen
kontrako arlo hori landuko dugu.
Horrela, aterkiaren figurarekin
jokatu dugu. 3 urteko ikasleei,
ikastetxeetan hasi berriak direnei
aterki bat oparituko diegu, aterki
koloretsu bat, aipatu mezua edo
eslogana duena. Txintxilikario

bat gehitu diogu aterkiari, gura-
soei zuzendutakoa. Bertan, eslo-
gana agertzen da, sei hizkuntza-
tan, eta iazko kanpainan Pirritxek
eta Marimototsek gure kanpaina-
rako bideoan emandako mezua,
euskaraz eta gaztelaniaz” azaldu
zuen Zestauk. 

“Aterki edo paragosa honek
zurrumurruen aterki izan nahi du,
zurrumurruen jasen aurrean gure
baloreak hau da, aniztasuna, ber-
dintasuna, errespetua eta diskri-
minazio eza, gure aterki izan dai-
tezen. Zurrumurruen izpiek itsu-
tu ez gaitzaten” zehaztu zuen
Zestauk. 250 aterki banatuko dira
Sakanako ikastetxeetan barna. 

Horretaz gain, gazte eta helduei
bideratuta mezu berbera duten

pegatinak atera dira, sei hizkun-
tzatan, festa giroan, txupinazoe-
tan… eta halakoetan jar ditzaten.
Toki estrategikoetan utziko dira. 

Aurkezpen ekitaldira Sakanako
ikastetxeetako ordezkariak eta
guraso elkarteen ordezkariak gon-
bidatu zituzten. “Ikastetxe guztie-
takoak daude hemen, eta gu oso

pozik gaude. Orain, beraiekin ados-
tu beharko dugu noiz egin aterkien
eta materialaren banaketa” aipatu
zuen Zestauk. Ikastetxeetako ordez-
kariek eta gurasoek, bere aldetik,
Immigrazio Zerbitzuak egiten duen
lana eskertu zioten Bego Zestauri
eta aterkiena “oso ekimen polita”
zela adierazi zuten.

Tren azkarrerako
ikerketa estatuko
aurrekontuetan 
Espainiako Gobernuak aurrekontu
zirriborroa aurkeztu du eta hura
onartzeko babes bila dabil PPren
botoekin ez baita nahikoa. Zirribo-
rroan, Sustapen Ministerioaren ata-
lean, Iruñea eta Euskal Y-ren arte-
ko abiadura handiko linea egiteko
informazio ikerketa idazteko diru-
sail bat aurreikusten da. Hasitako
idazketa lanei segida eman nahi lio-
kete horrela eta, aldi berean, Hego

Euskal Herriko gobernuekin sina-
tutako protokoloak bete.

Zurrumurruen jasari aurre egiteko, balorez jositako aterkiak

Zurrumurruen 
kontrako 

Nafarroako sarea 
Bego Zestauk adierazi zuen Nafa-
rroan zurrumurruen kontrako
sarea sortzen ari dela eta Saka-
nako Mankomunitateak bertan
parte hartuko duela, Immigrazio
Zerbitzuaren bidez. “Beraz, edo-
zein zurrumurru edo kezka badu-
zue bideratu zerbitzura eta guk
eramango genuke sarera, nola lan-
du eta beste ikusteko”

Sakana Harrera
Harana sortzeko

bilera larunbatean
Irurtzunen

Immigrazio Zerbitzuaren aurten-
go sentsibilizazio kanpainaren
aurkezpena probestu zuten
Sakana Harrera Harana taldea
sortzeko bidean, larunbatean
goizeko 10:00etan Irurtzungo
kultur etxean egingo den bile-
raren berri emateko. “Martxo-
aren 11n lehen bilera egin genuen
Mank-en, 11 lagunek. Sakanan
errefuxiatuen egoeraz kezkatu-
ta gauden pertsonak bildu ginen,
batzuk hainbat taldetan kolabo-
ratzen dutenak. Bi lan lerro lan-
du behar direla hitz egin zen: mai-
la instituzionalean lantzekoa eta
herri mailan, Sakana Harrera
Harana sortzea. Proiektu pilo-
tua da, ea zer ateratzen den. Saka-

na errefuxiatuendako harrera
harana izatea da azken helbu-
rua. Dagoen sinergia aprobetxa-
tu nahi dugu bilera egiteko”
azaldu zuen Nahia Urkiak. 
Izan ere, aurreko igandean Irur-
tzunen bigarren eskuko azoka
antolatu zuen Itxipuruk, bildu-
takoa Help-Na Larrialdi Huma-
nitarioetarako Nafarroako Suhil-
tzaile taldeari emateko. “Talde
honek Grezian eta Belgraden
dauden errefuxiatuendako kan-
pamenduetan lan egiten du. Eli-
kagaiak banatu, prebentzioa
landu… denetatik egiten dute.
Bidaiak, egonaldiak norberak
ordaintzen dituzte eta jasotzen
dituzten diru ekarpenak, zuze-
nean, errefuxiatuendako kanpal-
dietan bideratutako lanetara
doaz. Zinez ziurtatzen dut hori,
bertan egon naizelako” gaine-
ratu zuen Zestauk. 

»

Errukiaren Andre Mariaren ahizpen
kongregazioaren bigarren
mendeurrena ospatzeko elkartuko
dira

Errukiaren Andre Mariaren Ahiz-
pen kongregazioak, Konpasio
mojenak, 200 urte beteko ditu aza-
roaren 1ean. Efemeridea baliatu-
ta mojen Altsasuko ikastetxean
ikasi zuten ikasle ohien bilkura
prestatu dute biharko. Ospakizu-
nak 13:00etan elizan izanen den
elizkizunarekin hasiko dira. Ondo-
ren, Kaixo jatetxean laguntasun
bazkaria izanen da. 

Konpasio-mojek nobizio-etxea
Ziordian zuten. Begoña Urkiagak
gogoratzen duenez, “1951ko irai-
lean hainbat ahizpa Altsasura joan
ginen, adorez eta ilusioz”. Laba-
dero edo garbitegia eraikinean
Haur Eskola eta Lehen Hezkun-
tza eskaintzen hasi ziren. Altsa-
suko ikastetxeko aurreneko ama
nagusia Arantzazu Agirre izan
zen, eta aurreneko zuzendaria,
berriz, Begoña Urkiaga. Irakasle
taldean Veronica Rotaetxe, Nati-
vidad Mardones, Clara Zorrozua
eta Magdalena Martin zeuden. 

Klausura utzi eta Altsasuko

ikastetxera batu zen Gloria ahiz-
pa. “Hura eta Maria ahizpa (urte
batzuk lehenago zendua) oso esti-
matuak ziren herrian. Bi ahizpek
eragin handia izan zuten haien
etxera era guztietako lanak eta
musika ikastera joaten ziren gaz-
teengan” gogoratu du Urkiagak.
“Gu iristean, Gloria ahizpak sol-
feo eta piano klaseak ematen zituen

ikastetxean. Beste gai batzuk ere
irakasten zituen: sukaldaritza,
kontabilitatea, takigrafia, meka-
nografia eta etxeko lanak”. 

Ikastetxe berria
Urkiagak azaldu duenez, garbito-
kiaren eraikina “ez zen klaseak
emateko egokia, ez baitzen bate-
re funtzionala. Neguan egoera

okerragoa zen, zerrauts-berogai-
luek sortzen zuten hauts eta kea-
gatik”. Gogoan du gela txiki bate-
an aldarea jarri zutela, “sagrario
batekin, eta Jesusengana joaten
ginenean, haur eskolatik aulkiak
hartzen genituen, ondoan baitze-
goen”. Iritsi eta hilabete batzue-
tara garbitokian garbitzeko era-
biltzen ziren harriak kendu eta are-
to hartan agertoki bat jarri zuten.
“Ekitaldi areto, gimnasio eta atse-
denleku bihurtu zen hura. Atse-
denaldiak txandaka egiten ziren,
atarian, nahikoa handia baitzen”
gogoratu da ahizpa. Kapera are-
toa handiago batera aldatu zuten
gero eta han Errukiaren Andre
Mariaren irudi erosi berria eta
eserlekuak jarri zituzten. “Igan-
dero irakasleak eta ikasleak parro-
kiara mezara joaten ginen” gaine-
ratu du. Mojen ikastetxea garbi-
toki erakinean 1964-65 ikasturtera

arte han izan zen. Ikasturte
berrian, 1965-66an, Intxostiako
zabalgunera aldatu ziren, egun
musika eskola, gazte gunea (gelak)
eta jubilatu elkartea (kapera) har-
tzen dituen eraikinera. Ikastetxe-
ak barnetegia ere bazuen. 500 ikas-
le izatera iritsi ziren, eta herrie-
tako batzuk barneko ikasle ziren;
1999an ikastetxea itxi zen. Orduan
ikasleak eta irakasleak Sagrado
Corazon ikastetxera pasa ziren,
herrira eta eskualdera zabalik
dagoen ikastetxe bihurtuz. Baina
hori egin ahal izateko tramiteak
bi urte iraun zuten, 1996tik 1998ra.
Udalak truke baten bidez 2001ean
eskuratu zuen eraikina.

Argazki erakusketa antolatu dute, urte desberdinetako 170 argazkiz osatua.

Konpasio mojen ikasle-ohien bilkura

Argazki erakusketa 
Gaur, 17:00etatik 19:00etara,
eta bihar, 11:00etatik 13:00eta-
ra, Altsasuko Gure Etxea erai-
kinean. 170 bat argazki daude
ikusgai. 

Elkartasuna 
Errukiaren Andre Mariaren Ahiz-
pen kongregazioko moja da
Asuncion Mendoza ziordiarra eta
40 urte daramatza Perun. Hari
laguntza bidaltzeko kanpaina
martxan du Ayuda Contenedo-
res gobernuz kanpoko erakun-
deak eta hura babesteko asmoa
dute biharko hitzorduan elkar-
tuko diren askok. 

Larunbatean, 21:30ean, Help-Na
taldearendako dirua jasotzeko afa-
ria antolatuko du Itxipuruk eta tes-
tuinguru hori aprobetxatuta egi-
nen dute larunbateko Sakana
Harrera Harana sortzeko bilera.
Horretaz aparte, 12:00etatik
14:00etara elkartasun pintxo-potea
antolatu dute Pikuxarren eta Pla-
zaolan –ticketak salgai daude, 2,5
eurotan, Zabaleta harategian,
Iriarte urdaitegian, Coviranen,
Mari izoztuen dendan, Ekodenda
belardendan eta aipatu bi taber-
nen atarian– eta 19:30ean, Iratxon,
errefuxiatu kanpaldietan grabatu-
tako Just Peopledokumentala ikus-
teko aukera izanen da, boluntario
batek grabatutakoa. 

Azoka
Itxipuru taldeak 32. aldiz biga-
rren eskuko azoka antolatu zuen,
eguraldiagatik frontoian egin
zena. Hala ere, antolatzaileek azal-
du dutenez, “oso giro polit eta
alaian joan zen goiza, eta jendetza
bildu zen”. Betiko filosofiari fidel,
taldekideek makina bat objektu-
ri bigarren bizia eman zieten pre-
zio onean salduz. Gainera, atera-
tako dirua ekimen bat laguntzeko
izan zen. Udaberriko azokaren
kasuan Nafarroako suhiltzaileek
sustatutako Help-Na erakundeak
Grezian eta Belgraden dauden
errefuxiatuei laguntza ematera
bideratuko da lortutakoa. Eta
dirua ez zen soilik bigarren esku-

ko salerosketatik atera: Siriako
errefuxiatu bat bertako jakia pres-
tatzen eta saltzen aritu zen. Itxi-
purukoek, ohi bezala, taberna-
txoa jarri zuten. Igandean 1.259
euro eskuratu zituzten, baina
larunbateko ekitaldiekin kopu-
rua handitu eginen da. 

Azokako sarreran Help-Na-ko
boluntarioek Greziako errefuxia-

tu eremu bat irudikatu zuten kan-
pin-denda eta hesi batzuen lagun-
tzaz. Bestalde, bisitariek Xabi San
Sebastian abeslaria zuzeneko kan-
taldiarekin gozatzeko aukera izan
zuten. Gainera, Hernaniko arte
aplikatuetako ikastaroko irakaslea
bere arte lanekin eta haren ikasle-
ek egindako arte lan askorekin eto-
rri zen. Sakanako Mankomunita-

tearen Anitzartean kulturarteko-
tasun zerbitzua (orain artean Immi-
grazio Zerbitzua) sentsibilizazio
kanpaina eraman zuen. Bezperan,
Irurtzungo gazteen ekimenez, erre-
fuxiatuen aldeko  kontzentrazio
isila egin zen, iragarriak zeuden
kontzertuen aurretik. Antolakun-
tzatik eta Help-NAtik “mundu guz-
tiari eskerrik beroenak”. 

Irurtzunen antolatutako bigarren eskuko azokaren irudi bat. Larraitz Amadoz Lazkano

Alde Zaharreko Gurutze Saindua
kalean beilatokia eraikitzen ari da
Izarra taldea. Etxea barrutik hus-
tu eta hondakinak eraman ondo-
ren, lanak zenbait astez geldi egon
baziren ere, berriro ekin diote.
Inguruko hainbat auzotar “kez-
kaz” hartu dute beilatokiaren
kokapena eta hala adierazi nahi
izan diote Sakanako jendarteari. 

Auzotarrek diotenez, “Sakana-
rendako zerbitzu on bat dela pen-
tsatzen segitzen dugu, baina koka-
pena ez da egokia”. Ibarreko jen-
darteari beilatokia toki egokian
jartzeko helburua lortzeko “inpli-

kazioa eta babesa” eskatu diote.
Aldi berean, “gure arazo berak

sufritzen ari diren etxarriarrei
elkartasuna adierazten diegu”. 

Auzotarrak beilatokiko lanen aurrean. Utzitakoa

Pentsioen
aldeko bi deialdi 
Nafarroako Pentsionistak Mar-
txan eta Sasoiak, Nafarroako jubi-
latuen elkarteak, pentsioen defen-
tsan deialdi bana egin dute. Aurre-
nak gaurko egin du deialdia,
12:00etan Altsasuko Zumalakarre-

gi plazan. Oraingo eta etorkizune-
ko pentsioen defentsan kaleratu-
ko dira. Sasoiak, bestalde, astele-
henerako deialdia egin du, Etxa-
rri Aranazko plazan azokan,
11:00etan. Pentsio publikoak
denendako aldarrikatuko dituzte,
martxoaren 28an Irurtzungo Foru
plazan, azokan egin bezala.

Errefuxiatuen aldeko
ekitaldiak

Beilatokiarendako kokapen egokia eskatu dute
SAKANA

Bakaiku»

Altsasu» Arruazu»

Nafarroako Gobernuaren Toki-
ko Azpiegituren Planak diruz
laguntzeko lau proiektu aurkez-
tu ditu Bakaikuko Udalak: argi-
teria publikoaren kontsumoa txi-
kitzeko kaleko argietan led-
argiak jartzea,  eskola zenaren
teilatua aldatu eta isolamendua
hobetzea, Iturrarte frontoiko atea
zabaltzeko lanetarako (behar
bereziak dituzten pertsonak eta
argiak aldatzeko garabi txikiak
sartu ahal izateko) eta San Juan
plaza eta Angoiko iturri inguru-
ko kale zatiak berritzea. Bestal-
de, Bakaikuko Udalak gobernu-

tik 33.032,39 euro jasoko ditu
2019an, erabaki askeko funtsetik
hain zuzen. Udalean zertara bide-
ratu aztertzen ari dira. 

Lan taldeak 
“Denon artean nahi dugun herria
erabakitzeko ezinbestekoa dela-
ko”, asmo horri jarraituz, Bakai-
kuko Udalak parte hartze proze-
sua martxan jarri zuen otsailean.
Herriaren beharrak zein diren
zehaztu eta egin beharrekoak mar-
katu nahi dira. Sei lan-talde sor-
tu dituzte: ingurumena eta natur
baliabideak, azpiegitura publiko-

ak, kultura, euskara, parte hartzea
eta kirola. Talde bakoitzak bere
arloko proposamenak landuko
ditu. Gainera, talde guztietan gene-
ro eta adin gaiak zeharlerrokoak
dira.

Lan-talde guztiek aurreneko
bilera erronda egin dute eta haie-
tako bik larunbatean bigarrena
izanen dute: ingurumen eta natur
baliabideen lantaldea auzoan
elkartuko da eta azpiegiturena
udaletxeko goiko gelan. Biak
12:00etan. Udaletik bakaikuarrak
lan taldeetan parte hartzera gon-
bidatu dituzte. Bakaiku herriko ikuspegia.

Lau lan gobernuaren finantziazioaren zain

Bihar, 10:00etatik aurrera, konpost
festa izanen da Amandrea kaleko
auzo-konpostagailuan 

Europako hondakinen bereizketa-
ri eta birziklatzeari buruzko neu-
rriak gero eta zorrotzagoak dira.
Materia organikoa berezituta jaso
eta birziklatzeko eskaerak gero eta
zorrotzagoak dira. Eskakizun horie-
tara egokitzeko Altsasuko Udalak
eta Sakanako Mankomunitateak
hitzarmena sinatu zuten, materia
organikoa jasotzeko bosgarren edu-
kiontzia, marroia, jartzeko. Orain-
goz, Altsasuk dituen 3.764 etxebizi-
tzetatik 91 azaldu dira materia orga-
nikoa banatu eta edukiontzi berrian
uzteko prest. 

Sakanako Mankomunitateko
Hondakinen Zerbitzuak jakinara-
zi digunez, 91 etxebizitza horietaz
aparte, Altsasuko 171 etxek auto-
konposta egiten dute. Beste 60 etxe-
tako materia organikoa, berriz, bi
auzo-konpostagailuen bidez kude-
atzen da. Guztira 322 etxebizitza
daude materia organikoa bana-
tzen edo horretarako prest. Hau da,
Altsasuko etxebizitzen %8,55. 

Mank-ek azaroaren 14an hitzal-
di sorta batekin hasi zuen infor-
mazio kanpaina. Gainera, astele-
hen, asteazken eta ostiraletan
Baratzekobide plazan dagoen loko-
motoran informazio bulegoa zabal-
du zuten. Mank-etik aitortu dute
izen ematea “nahiko motel” doa-
la. Horregatik, joan den astean

ordutegia aldatu eta informazio
bulegoa bakarrik asteazkenetan
dago zabalik, 10:00etatik 13:00eta-
ra eta 17:00etatik 19:00etara. 

Konpost festa 
Udaberria loreak eta baratzeak
landatzeko garaia da. Landare eta
barazkiak egoki hazteko, lurra
egoki prestatu eta haren kalitatea
bermatzea funtsezkoa da. Horre-
tan konpostak izugarri lagundu
dezake. Horregatik, Altsasuko kon-
postalariek, Sakanako Mankomu-
nitatearekin elkarlanean, konpost
festa antolatu dute biharko.
10:00etatik aurrera Txioka ingu-
ruan dagoen konpostagailuan ego-
nen dira, birringailu baten lagun-

tzaz konposta atera, txikitu eta
banatzeko. Gainera, hamaiketako
txiki bat ere egonen da denon arte-
an goiz eder bat pasatzeko. Altsa-
suko bi auzo-konpostagailuak joan
den urteko maiatzaren 16tik ari
dira 60 etxebizitzako materia orga-
nikoa jasotzen. Mank-ek eskerrak
eman nahi dizkie “konposta era
egokian egiten duten bizilagun
guztiei, haiei esker Nafarroan
gehien birziklatzen duen eskual-
dea izatea lortu dugulako”.

Otadiako eremuan kokatutako konpost gunearen irudia.

Arruazuko Udalak aurten 89.601
euroko aurrekontua izanen du.
Argiteria publiko kontsumoa
murrizteko joan den urtean led-
argiak jartzen hasi ziren herriko
kaleetan. Lan horiek aurten des-
peditu dituzte. Hori izan da inber-
tsio handiena. Pello Betelu Gan-
boa alkateak esan digunez, pinu
loteren bat salduko balute basoan
itxituraren bat edo dermioko bide-
ren bat konponduko lukete. Horien
artean Beroneko edo Soluzeko
bidea eta Lakuntzarekin lotzen
duten bideek premia dutela azal-
du digu alkateak. Aurrenekoan
“neguan sortzen diren baltsekin
ez dago pasatzerik”. Bigarrenean,
“lakuntzarrek euren bidea asfal-
tatu zuten eta guk ezpondak ate-
ra eta konpondu beharko genuke,
hezetasun handia egoten baita”. 

Nafarroako Gobernuak Arrua-
zuko Udalari 23.052,01 euro emanen
dizkio 2019an erabaki askeko fun-
tsetik. Aipatutako lanetara edo sor-

tu daitezkeen beste batzuetara bide-
ratu daiteke diru-laguntza. Beteluk
jakinarazi digunez, Arnazko zubiak
oinarriak konpondu beharra du:
uholdeek harri batzuk eraman
zituen eta etorkizunekoek gehiago
eraman ditzakete. Lan horretara-
ko Nafarroako Gobernuaren Toki
Azpiegitura Planean diru-laguntza
eskatu du. 

Arruazuko zeharbidea 2013an
konpondu eta kioskoa egin zen.
Lana ia pagatuta dago eta udalak
ez du mailegurik. Lanak egitean
argindar eta telefonia kableak lur-
petik pasatzeko hodiak jarri zituz-
ten. Argindarrarenak lurpetik
doaz, baina telefonoarenak orain-
dik etxeetako fatxadatik. Horren
zain daude  Arruazun. Baita zuntz
optikoa noiz iritsiko. Antza, auto-
bia paretik doa banda zabaleko
sarea eta herrira eramateko lanak
zein egin aztertzen ari dira. Horren
inguruan hizketatzeko bilera zuten
Iruñean atzo. 

Arruazuarrak festa giroan.

Bakarrik etxeen %8,55 dago materia
organikoa banatzeko prest

%40 edo zerbait gehiago 
Etxeetan sortzen diren hondakinen

artetik materia organikoaren kopurua.

Lanak egiteko diru beharrean

Gaurkoa ez da pentsioetaz idaz-
ten dudan lehendabiziko aldia,
baina egoerak behartzen nau
gaia errepikatzera. Krisiaren
hasieratik jabetu ginen ongiza-
te soziala kolokan zegoela eta
pentsioekiko eragina kezkaga-
rria gertatuko zela, eta horrela
izan da. Urtero %0,25 igotzeko
erabakia hartu zutenean eraso
bortitza egin zioten pentsioei,
gogoratu aurten % 3 igo dela KPI
(Kontsumorako Prezioen Indi-
zea). Ondorio kezkagarria: pen-
tsioen erosmen ahalmenak behe-
rakada nabarmena egin du. Pen-
tsioen diruarekin ere nahi duena
egin du Gobernuak eta ia-ia
hutsik utzi du gure itsulapikoa,
66.000 miloi 2011n eta 13.000 miloi
gaur. Ondorioa: ez dago dirurik,
Pentsio Sistema Publikoa jasan
ezina da.

Ez gaude ados. Ez da diru kon-
tua, ideologikoa baizik, pentsio
plan pribatuak sustatzeko; sis-
tema publikoa desagertuarazi
nahi dute. Ez ditugu onartuko
beraien etorkizuna ongi ziurta-
tuta daukaten politikoek gure
etorkizunaren ziurtasuna eta
duintasuna kolokan jar ditzaz-
keten erabakiak hartzea. Aspal-
dian daramagun borroka area-
gotzen ari gara eta ez dugu atse-
denik hartuko, larritasuna
nabarmena da jubilatuengan, ez
gaitezen isildu.

Azken aldi honetan eragile eta
jubilatu elkarteek harreman
estuak izan ditugu Nafarroako
Parlamentuarekin eta Nafarro-
ako Gobernua lege proposamen
bat lantzen ari da alargunen eta
Lanbide arteko Gutxieneko Sol-
dataren (LGS) azpitik dauden
pentsioak osatzeko, lege propo-
samen bat lantzen ari da. Lege
honen bidez 22.000 nafar pentsio-
nistek %8ko igoera izango dute
eta hiru urtetan pentsio guz-
tiak LGS-rekin parekatu nahi
dituzte.

Hau onartzen dugu, baina ez
da aski. Jubilatu gehienetan,
etorkizunari begira, alarma ego-
era sortzen ari da, eta borroka-
tzea tokatzen zaigu. Hauek dira
kaleratzen ari garen aldarrika-
penak: Pentsio Sistema Publi-
koa, Pentsio duina eta KPIaren
arabera baloratua, eta pentsio-
en kutxa aurrekontuekin hor-
nitzea pentsioen kutxa. Iruñe-
an eta Irurtzunen egin ditugu
kontzentrazioak eta datorren
astelehenean, apirilak 10, goize-
ko 11:00etan, Etxarri-Aranatzen
kontzentratuko gara. Etorri eta
defenda dezagun guztiondako
pentsio duin bat.

Sasoia Jubilatuen Elkartea

barrutik kanpora

Pentsioen
alde
borrokan Nafarroako Gobernuak Sodena-

ren bidez Elkargi, Sonagar eta
Oinarri Elkar Bermatzeko Sozie-
tateekin (EBS) akordioa sinatu
zuen joan zen urteko apirilean.
Arriskuaren zati bat berrabala-
tzen dute EBSek, horrela enpre-
sa txiki eta ertainen, enpresen eta
autonomoen banku edo kutxeta-
rako finantziazioa errazteko. 250
langile arteko enpresei zuzendu-
ta dago berrabalatze hori, beti ere
milioi bat euro artekoak eta hona-
ko arlotara bideratuak: inbertsio
proiektu berriak, hazkundea,
nazioartekotze proiektuak edo
sendotzea. 

Horren ondorioz, 188 operazio
itxi ziren eta horrek 43 milioi euro-

ko inbertsioa ekarri zuen. Izan ere,
Sodenaren eta EBSen arteko akor-
dioak inbertsioetarako eta zirku-
latzailerako finantza baldintza
hobetzen dituzte. Hala banku edo
kutxen bidez enpresek 29 milioi
euroko finantzazioa lortu dute.
Emandako maileguak, gainera,
ez dute Ondare Transmisio Zer-
garik edo Dokumentatutako Epai-
tegi Aktoak pagatu beharrik. Nafa-
rroako 136 enpresa izan ziren akor-
dioaren onuradunak, haietatik
Sakanako sei, guztien artean 111
langile dituztenak. 

Elkar Bermatzeko Sozietateak
Espainiako Bankuaren kontro-

la duten finantza erakundeak dira
EBSak. Irabazi asmorik gabeko-

ak, enpresariei banku edo kutxe-
tatik finantziazioa lortzen eta hobe-
tzea da euren egitekoa. Horreta-
rako, enpresa proiektuei abalak
ematen dizkiete (ordaintzen ez
den kasuan bueltatzeko bermea).

Hala, enpresek finantza erakun-
deekin baldintza hobeetan nego-
ziatu dezakete. EBSen abalak nor-
malean proiektuaren finantziazio
osoaren %50 eta %70 artean finan-
tzatzen dute. 

Sargaitz Iruburu industrialderantz bideratzen duen seinalea.

SAKANA

Sei enpresa Sodenaren eta
EBSen arteko akordioen
onuradun izan ziren

18 langabe gehiago
Altsasuko enplegu
bulegoan 
Nafar Lansarek jakinarazi duenez,
martxoaren akaberan hasieran
baino 18 sakandar gehiago zeu-
den izena emanda Altsasuko enple-
gu bulegoan, 979 hain zuzen ere.
%1,87ko igoera. Joan den urteko

martxoko datuarekin alderatuta
ibarrean langabezia %9,69jaitsi da.
Hala ere, Sakanako datua osatze-
ko Iruñeko zabalguneko irurtzun-
darren eta arakildarren datua fal-
ta da. Bestalde, Nafar Lansarek jaki-
narazi  duenez,  Al tsasuko
bulegoaren bidez 620 kontratu itxi
ziren martxoan eta 37 bakarrik
ziren mugagabeak. 

Nafarroari dagokionez %0,9ko jai-
tsiera izan du langabeziak. Guzti-
ra 40.353 langabe zeuden, aurre-
ko hilean baino 367 gutxiago eta
joan den urtean baino %8,54 edo
3.766 pertsona gutxiago. Haieta-
tik 23.041 emakumezkoak dira
(%0,1eko jaitsiera, 16 gutxiago) eta
17.312 gizonezkoak (%1,9ko jai-
tsiera, 351 gutxiago).

Jesus Pablo Leonen txakurrak
Nafarroako Txapelketa irabazi dute
euren kategorian

Martxoaren 12an Nafarroako Txa-
kurren Txapelketa jokatu zen Aza-
gran. Hainbat eta hainbat txakur
lehiatu ziren, kategoria ezberdi-
netan. Altsasuko Jesus Pablo Leo-
nek aurkeztu zituen bi txakurrak,
Txolo eta Dana, Nafarroako txa-
peldunak izan ziren, Nafarroako
txakur ederrenak, euren mailan. 

Txolo 4 urteko border collie
gris eta txuri ederra da, kolore
ezberdinetako begiekin. Dana,
aldiz, urte eta erdiko pinscher ipo-
txa arrazako txakurra, minipins-
cherra, doberman txikia. Sociedad
Cinófila de Navarra elkartearen
irudikoz, Txolo, bere mailan, linea
irekia delakoan, txakurrik ederre-
na izan zen. Eta Dana, gazteen mai-
lan, ederrena. 

“Bakoitza bere arrazan eta mai-
lan txapelketako txakurrik ederre-
na izan zen. Txolok aurretik ere
hainbat sari izan ditu, hirutan
izan da txapeldun. Esaterako,
2016an Burgosko Medina de Poma-
rren txapelduna izan zen. Aurten
ere, ekainean, txapelketa horreta-
ra aurkeztuko dut. Aldiz, Danaren-
dako bere lehendabiziko saria izan
zen hau” azaldu digu Jesus Pablok. 

Txoloren bigarren saria, To-
mas semearekin

Txolok ez zuen sari bakarra jaso
Azagran. Jesus Pabloren semeak,
Tomás Pablok, beste sari batera
aurkeztu zuen. Sariketa horretan,
besteak beste, txakurren obedien-
tzia eta beste baloratzen ziren.
“Txolo oso ongi hezia dago eta

semearen argibide guztiak jarrai-
tu zituen. Hortaz, bigarren saria
lortu zuen gure txakurrak” gaine-
ratu du altsasuarrak. 

Jesus Pablok ez ditu soilik txa-
kurrak hezten. Kanarioak ere badi-
tu. “Egun 50 kanario bikote ditut,
kolore eta arraza guztikoak. Mundu
hau gustuko dut” nabarmendu du. 

Jesus Pablo argazkirako posatzen Txolo eta Danarekin.

Herri-eskolen
koordinazio eredua
Hezkuntza
Kontseiluaren
jardunaldietan 
Nafarroako Eskola Kontseiluaren XIX.
Jardunaldiak eginen dira Iruñean
gaur eta bihar. Jardunaldiek Landa
Eremuko Eskola Nafarroan gaia
jorratuko dute, beti ere, hezkuntza
komunitatetik eta komunitatera
hausnarketak ekartzea bilatzen dute
Jardunaldiek. Familia, irakasle, pro-
fesional eta udal arduradunei zuzen-
duta daude. Sakanako bost herri
eskolek (Uharte Arakil, Arbizu, Itur-
mendi, Urdiain eta Olatzagutia)
euren koordinazio esperientzia eza-
gutaraziko du. 

Aurreko ikasturtera arte elkar lan pun-
tuala zena koordinazio eta sare-
elkarlan jarraitua bihurtu zen.  Horre-
taz aparte, azalpen gehiago emanen
dituzte: Arbizuko eskolakoek Dumas
proiektuari buruzkoak, Urdiaingoek
bertsolaritzaren bitartez ahozkota-
suna, jendaurreko agerraldiak eta
emozio-adimenaren lanketaz eta
Olatzagutiakoek aniztasunari lotuta-
ko ikasketa komunitateez. 
Jardunaldiaren helburu nagusiak
dira: eremuko eskola definitzea,
beste lurraldeetan eredugarriak
diren landa eremuko ereduak eza-
gutzea, hezkuntza komunitatea
eta inguruaren arteko harremana
aztertzea, landa eremuko zenbait
ezaugarri landu edota Nafarroa-
ko landa eremuko eskoletan egi-
ten diren esperientzia esangura-
tsuak partekatzea.  

»

Altsasu»

Txolo eta Dana, Nafarroako
txakur ederrenak

»



Ingurumen Ministerioaren Ingu-
rumen Ebaluazio Zuzendaritza-
ren baieztapena dute Autopista
Elektrikorik Ez! plataformako
kideek: Deikaztelu-Itsaso goi ten-
tsioko linea proiektua ofizialki
bertan behera gelditu da. Alega-
zioak onartu dituzte. Horrek
proiektuan aldaketan nabarme-
nak eta haren tramitazioaren ete-
na ekarriko lituzkeenez, proiek-
tua bertan behera utzi dute. 

Goi tentsioko linearen kon-
trakoek gaztigatu dutenez, argin-
dar sektorearen 2015-2020 plani-
fikazioa Red Eléctrica Española
enpresarendako loteslea da.
“Beraz proiektu berri bat egin
beharko du eta Energia Ministe-
rioak hasieratik tramitazio
berria egin beharko luke”. Nafa-
rroako Gobernuak linearen ingu-
ruan bi urtez isilik egon dela

salatu dute, “bere isiltasunak
egintza burutuen eszenariora
garamatza”. Legegintzaldi hone-
tan 32 udalek linearen kontrako
mozioa onartu eta hartan gober-
nuari  proiektuaren aurka ager-
tzeko eskatu diotela gogorarazi

dute. Aurreratu zutenez, hainbat
proposamen zehatz lantzen ari
dira eta lineak ukitutako herrie-
tan aztergai izanen dira. Gober-
nuei, bestalde, “pasa ezin diren
marra gorriak” daudela jakina-
raziko diete. +www.guaixe.eus

Preso dauden hiru gazte altsasua-
rrak berehalakoan ez askatzea
“tematze krudela da, bidegabekeria
gero eta handiagoa egiten duena”.
Halaxe definitu dute Altsasuko ferie-
tako liskarragatik auzipetuta dau-
denen gurasoek preso daudenen
askatasun eskaera onartu ez izana.
Beste behin ere jendarteari babesa
eskatu zioten, “guztien laguntzaz
buelta ematea lortuko dugulako”.
Haiek “tunelaren akaberan argia
ikusi arte borrokan segitzeko”
asmoa dute. Altsasuko Gurasoek
adierazpen horiek Iruñeko Justizia
Jauregiaren parean egin zituzten.
Hamabostean behin egiten duten
kontzentrazioan feministen eta
LGTB kolektiboko kideen babesa
jaso zuten. 

Iruñeko eta Madrilgo auzitegien
artean eskumen gatazka zegoela
jakin bezain laster, eta haren ebaz-
pena luze jo dezakeelakoan, hiru pre-
soen abokatuek haien berehalako
askatasuna eskatu zuten. Baina
Espainiako Auzitegi Nazionalak
atzera bota zuen eskaera astearte
arratsaldean. 

Altsasu»

“Tematze
krudela”

Ferietako liskarragatik auzipetu-
ta dauden gazteen gurasoek mani-
festua publiko egin dute eta
www.altsasugurasoak.com web
orrian sinatu daiteke. Jakinik jen-
de guztia Interneten ez dela ongi
moldatzen, auzipetuen gurasoek
azokan sinadurak biltzea eraba-
ki dute. Aurreneko aldia herene-
gun izan zen eta harrera ona izan
zuen ekimenak, hainbat izan bai-
tziren sinatzera hurbildu zirenak.
Euren herrietara sinadura orriak
eraman zituztenak ere izan ziren.
Gurasoek hurrengo bi azoketan
sinadurak biltzen segituko dute,
kultur etxeko atean. 
Gurasoek euren manifestuarekin

eskatzen dute “proportzionalta-
sunaren, justiziaren eta ekitatea-
ren printzipioak gailen daitezen
eta galdegiten dugu terrorismo-
delituaren kalifikazioa ezabatze-
ko, eskumena Iruñeko 3. Instruk-
zio-epaitegiari bueltatzeko eta,
ondorioz, preso dauden gazteak
aske uzteko” . Agintari eskudunei
(Fiskaltza Nagusia, Auzitegi Nazio-
nala eta Nafarroako Probintzia-
Auzitegia) ere zuzentzen zaizkie,
“norabide berean birplanteatu
dezatela beren jarduna”, eta herri-
administrazio, hedabide, gizarte
eta politika-eragile eta jendarte-
ari ere eskakizun horiek bete
ditzatela eskatu dute.

Sinadura bilketa azokan 

Plataformako kideak agerraldian garaipenaren ikurra azaltzen.

Egun beteko egitarauarekin ospa-
tu zen Sakana herri eskolekin Sor-
tzen ospakizuna Lakuntzan.Hazi
eta hezi, euskaraz bizi leloa zuen
ospakizunak. Izan ere, ibarreko
eskolen festak hezkuntza publiko-
an euskaraz ari diren ikastetxeak
ezagutzera eman eta, aldi berean,
eskolen eta herriaren arteko lotu-
ra sendotu nahi zuen. Ekitaldian
Sortzen-eko ibarreko koordina-
tzaile Gorka Zabalak esan zuenez,
“azken urteetan Sakanan herri
eskolak garatzen ari zareten elkar-
lan eredu hau eredugarria da, era-
bat, kide guztiendako. Beraz, Saka-
nako herri eskola guztiak zorion-
du nahi zaituztegu. Eta bide berean
jarrai dezazuen animatu. Sortzen

elkarteko kide guztiak zuekin bate-
ra egonen gara”. 

Eguraldiak ez zuen gehiegi
lagundu, baina Sakanako Herri
Eskolen Sortzen festa arrakasta-
tsua izan zen. Lakuntzako plazan
karpa bat jarri zuten eta bertan
burutu ziren festako ekitaldi nagu-
sienak:eskulan tailerrak, lip-
duba… Bazkaltzera 465 pertsona
elkartu ziren. Arratsaldean esko-
letako neska-mutikoen koreogra-
fiekin gozatzeko ordua iritsi zen.
Bukatzeko, Xaiborrek euriaren
gainetik dantzan jarri zituen bil-
dutako guztiak.Hurrengo urteko
festa antolatzeko arduraren leku-
koa lakuntzarrek etxarriarrei pasa
zieten. +www.guaixe.eus

Ikasleak eskenatoki gainean Lip-Duba dantzatzen.

»SAKANA

Alegazioak onartuta, goi tentsioko
linea bertan behera

Eskolen festaren lekukoa
Lakuntzatik Etxarrira

NORBANAKOEN IRAGARKIAK
Webgunean: guaixe.iragarkilaburrak.com-en doan

Astekarian: Saldu/erosi, errentan eman/hartu, 8€ / 3 aste

HARREMANETARAKO
Telefonoa: 948-56 42 75

Posta elektronikoa: iragarki@guaixe.eus

LANA | NEGOZIOAK 
Argitu etxetresna elektrikoak
denda eskualdatzen da. Tel 610 780
226.

IKASTAROAK 
Fakturak egiten ikasteko. Nola
diseinatu fakturak, zerga-betebeharrak
betetzeko ikastaroa antolatu dute
Cederna-Garalurrek eta Nafar Lansarek.
Apirilaren 10ean, astelehenean,
10:00etatik 12:30era, Arbizuko
Utzuganen. Izena ematea 948 567 010
edo sakan.admon@cederna.es

Altsasuko Musika eta Dantza
Eskola. 0-3 urte bitartekoentzat
Musika Tailerra: maiatzaren 8tik 31ra
Altsasuko Musika Eskolan. Musikaren
bitartez, haurren estimulazioa, bai gura-
so eta seme-alaben arteko harremana
lantzeko eta gozatzeko aukera.

Matrikulazio epea martxoaren 20tik api-
rilaren 7ra, eskolako ohiko ordutegian.
45 minutuko 4 saio. Prezioa 25 €.

OHARRAK 
Olaztiko irakurle taldea. Catherin
O’Flynn-en Lo que perdimos liburuaren
inguruan hizketatzera elkartuko dira api-
rilaren 7an, ostiralean, 21:00etan, libu-
rutegian.

Odol-emaileak. Apiribila: Olaztin,
25ean, 17:00-20:30

Konpasio mojen 2. mendeurren
ospakizuna. Altsasuko mojen ikaste-
txean izan zirenen topaketa antolatu
dute apirilaren 8rako Altsasun.
Bazkarira joan nahi dutenek Mª Carmen
Goikoetxeak eta Juli Alvarezek Laboral
Kutxan zabaldutako kontu korrontean
30€ sartu beharko dituzte, izen-abize-
nak adieraziz. Argazki erakusketarako

materiala utzi nahi dutenek edo ospaki-
zunaz gehiago jakin nahi dutenek goi-
lan@telefonica.net edo
iturritxo90@gmail.com e-postetara
idatzi edo 679 103 032 telefonora hots
egin dezakete.

Etxarriko irakurle taldea. Apirilaren
27an, ostegunean, 19:00etan Etxarri
Aranazko liburutegian elkartu eta
Joseba Sarrionandiaren “Lapur banden
etika ala politika” liburuaz  hizketatuko
dira.

Autoenplegurako laguntza. Zure
lanpostua sortu nahi baduzu Cederna-
Garalurrek honako laguntza eskaintzen
du: ideia aztertzea, proiektua garatzea,
enpresa sortzea edota martxan dagoen
jarduera sendotzea. Argibide gehiago:
948 56 70 10, sakana@cederna.es edo
sakana.admon@cederna.es

Josefina Arregui klinikako bazki-

dea izan nahi baduzu, urtean 12 €
edo nahi duzun kopurua eman dezakezu.
Informazio gehiago amigosjosefinaarre-
guilagunak@gmail.com edo amigosjo-
sefinaarreguilagunak.blogspot.com

Euskaldun bat euro bat. Nafarroako
erresumakoa izan zen Baigorriko
Etxauzia gaztelua euskaldunentzat
berreskuratu nahi da. Nafartarren eta
euskaldun guztien etxea izan dadin. Gure
kultura, ekonomia, historia eta mugaz
gaindiko harremanak antzinarazteko
gunea bizia. Informazioa www.euskal-
dunbateurobat.com

GoiEner Iruñean. Landarek utzitako
lekuan, Joaquin Beunza, 9 behea,
Errotxapean, hilabeteko lehenengo eta
hirugarren asteazkenetan, 17:00etatik
19:00etara etor zaitezke informazioa
jasotzera, zalantzak argitzera, ekarpenak
egitera…

Helduen Nafarroako Euskal kantu

Jaialdia. Udazkenean izanen da. Izena

eman nahi duenak nafarroakoeuskalkan-

tu@gmail.com edo

amadominguez@tafallaikastola.org e-

postara diatzi dezake, helduen jaialdira-

ko dela adieraziz.

OPARITUTAKOAK

Setter amaren txakurkumeak oparitzen

ditugu. Tel 659 232 878 (Pello)

Jaiotzak

•  Izan Sevilla Marques,
martxoaren 21ean Olaztin.
•  Islam El Akkari Faris,
martxoaren 30ean Olaztin.

Ezkontzak

•  Iñigo Etxarte Arangoa eta
Patricia Balda Otazu,
martxoaren 31an Irurtzunen.

Heriotzak

•  Agustin Azkunaga Olano,
martxoaren 31n Altsasun.
•  Eulogia Cubillana Blazquez,
apiribilaren 1ean Altsasun.
•  Domingo Lakuntza Uharte,
apirilaren 3an Uharte
Arakilen.

Informazio hau epaitegietan eta udaletan jasotzen da. Agertu nahi
ez duenak, han jakinarazi dezala.

Salvador 
Lopez de Zubiria 

Goikoetxea

Familia guztiaren partez
eskerrak eman nahi dizkizuegu
gurekin egon zareten guztiei.

Bakaiku

kirola >>
MENDI LASTERKETAK: 
BASQUE ULTRA TRAIL, SAKANATIK: Maia-
tzaren 5etik 7ra Basque Ultra Trail Series
zirkuituko 2. proba jokatuko da, Gasteiz-

tik atera eta Iruñean despedituko dena
(130 km). Sakanatik pasako da, Beriain
(1.493 m) eta EHko erdigunetik, tartean. 

Pilota

Herri kirolak

Triatloia

Aizkora

Resano Urrezko
Aizkoran
Bihar, 17:30ean, Izarrako kanporaketan
lehiatuko da dorrobarra

Bihar Urrezko Banakako Aizkolari
Txapelketa-Eusko Label Sariko 3.
kanporaketa jokatuko da, Izarran,
17:30ean. 12 aizkolari lehiatuko dira,
Iban Resano dorrobarra tartean.
Borja Fernandez, Manuel Fraile,
Ruben España eta Juan Rodrigez
segoviarrak, Danel Lopez eta Emi-
lio Muñiz asturiarrak, Xabier Aran-
berri, Aitor Urteaga, Aritz Oregi eta
Eloi Kortxero izango ditu aurkari.

Buruz burukorako aurretikoa jokatu
behar zuten bihar Zabaletak eta
Elezkanok Burunda pilotalekuan,
baina bizkaitarra lesionatua dagoenez,
jaialdia aldatu behar izan du Aspek

Bihar Altsasun aurreikusita zego-
en pilota jaialdia eraldatu behar
izan du Aspek. Buruz Buruko Txa-
pelketan aritzeko aurretikoa joka-
tu behar zuten Jose Javier Zabale-
tak eta Danel Elezkanok, Binaka-
koan elkarrekin aritu eta gero.
Baina Elezkanok oraindik ez ditu
gainditu eskuan dituen arazoak
–Binakakoan hirutan ordezkatu
behar izan zuen Erik Jakak– eta,
horregatik, ezingo da bihar Altsa-
sun aritu. Beraz, Zabaleta zuzene-
an sailkatu da Buruz Burukorako. 

Horrela, Altsasuko biharko
pilota jaialdirako aldaketa egin
behar izan du Aspek. Partida nagu-
sian, Zabaletak Mendizabal III.a
izango du bikote, Joseba Ezkurdia-
ren eta Julen Martijaren kontra

jokatzeko. Hasiera batean Barrio-
la aritzekoa zen, eta Sakanako
pilota zaleek aukera ederra zuten
Leitzako pilotari handiari agur
esateko. Baina aldaketarekin lei-
tzarraren ordez Zabaleta ariko da. 

Zabaleta eta Ezkurdia Buruz
Burukora
Asteartean aurkeztuko dute Buruz
Burukoa. Badirudi Aspetik Irriba-
rria, Altuna III.a, Mendizabal III.a,
Jaunarena, Joseba Ezkurdia eta
Jose Javier Zabaleta ariko direla. 

XXX.Nafarroako Herri Kirol
Jokoetako finaletan, kimuen proba
konbinatuan Iñigo Aritza 2 taldeak
irabazi zuen, haurren proba
konbinatuan Andra Mari 2 taldeak
eta haurren sokatira txapelketan
Iñigo Aritzak

Etxarri Aranazko Euskalerriari
pilotalekuan jokatu ziren, igande-
an, XXX. Nafarroako Herri Kirol
Jokoetako finalak. Sakanak ordez-
karitza izan zuen final guztietan,
eta primerako emaitza lortu zuten
Iñigo Aritza eta Andra Mari ikas-
toletako taldeek. Emozio handiko
finalak izan ziren. 

Lehia oso estuan, kimuen mai-
lako herri kirol proba konbinatu-
ko irabazlea Iñigo Aritza 2 izan zen,
Andra Mari 4 taldeari 7 segundo
eskas aterata. Haurren mailako
proba konbinatuan, aldiz, Andra
Mari 2 taldekoak gailendu ziren
(9:08). Eta kadeteen proba konbi-
natuan Araberri taldea nagusitu
zen (10:46). 

Sokatiran, berdinketa
Sokatiran haurren mailako finala
luzatu egin zen, lehen eta hiruga-

rren postuak erabakitzeko berdin-
keta hausteko tiraldiak jokatu
behar izan baitziren. Iñigo Aritzak

irabazi zuen. Kadete mailako soka-
tira finalean Basaburua izan zen
txapelduna. 

Saridunek dominak jaso zituz-
ten Etxarri Aranazko pilotari Aitor
Zubietaren eskutik. Beste behin,
Nafarroako herri kiroletan Saka-
nak maila itzela duela argi geratu
zen, Sakanako ikastolek herri kiro-
lak sustatzeko egiten duten lan han-
diaren seinale. 

XXX. Nafarroako Herri Kirol Jokoetako
finalak

-Konbinatua, kimuak: 
1.Iñigo Aritza 2 (6:44)
2.Andra Mari 4 (6:51)
3.Andra Mari 1 (6:57)
4.Igantzi B (7:09)

-Konbinatua, haurrak: 
1.Andra Mari 2 (9:08)
2.Basaburua (9:27)
3.Araxes (9:34)
4.Iñigo Aritza (10:27)

-Konbinatua, kadeteak:
1.Araberri (10:46)
2.Basaburua (11:23)
3.Andra Mari 1 (12:04)

-Sokatira, haurrak (480 k):
1.Iñigo Aritza
2.Andra Mari 2
3.Andra Mari 3
4.Basaburua

-Sokatira, kadeteak (540 kg)
1.Basaburua
2.Andra Mari 1
3.Araberri

Garilaren 3tik 14ra, Altsasuko
Zelandi kirolgunean

Sakanako Mankomunitateak,
Sakana Triatloi Taldearen eta Ata-
bo Altsasuren laguntzarekin, uda-
rako Triatloi Campusa antolatu
du. Garilaren 3tik 14ra bitartean
triatloiaren nondik norakoetan
murgiltzeko aukera izango da,
Altsasuko Zelandi kirolgunean. 

8 eta 16 urte bitarteko neska-
mutikoek eman ahal dute izena
Triatloi Campusean. Goizeko
11:00etatik 13:00etara ariko dira,
Aitor Mozo eta Urko Berdud begi-
raleekin. Atletismoa, igeriketa eta
txirrindularitza elkartzen dituen
jarduera honen teoria eta prakti-
ka uztartuko dituzte klaseetan.
Euskaraz izango da, eta norbaitek
ez badu ulertzen gaztelaniaz esan-
go zaio. 

Garilaren 15ean Urdiaingo ige-
rilekuetan jokatuko den XV. Saka-
nako Triatloia prestatzeko prime-

rako aukera emango du campusak. 

Izena ematea, zabalik
Mank-eko Kirol Zerbitzuan (948 464
866 telefonoa edo kirolak@sakana-
mank.eus). Garagarrilaren 16ra arte.
Prezioa: 40 euro. 

Zabaleta bihar Altsasun
ariko da, baina binakakoan

Udan, triatloia? Eman izena
Triatloi Campusean!

Iñigo Aritza eta Andra Mari, txapeldun

Altsasuko pilota
jaialdia
Larunbatean, 17:45ean,
Burundan. ETB1)
Gorka-Cecilio / Ugalde-Tolosa
Mendizabal III.a-Barriola / Ezkur-
dia-Martija

XXV. Irurtzungo
Txapelketa, abian
Afizionatu mailako puntako
pilotariak lehiatuko dira, 8 bikote
promesen mailan eta 28 bikote
senior mailan. Asteburuan bigarren
jardunaldia jokatuko da

Martxan dago XXV. Irurtzungo Txa-
pelketa, aurreko asteburuan hasi eta
garagarrilaren 10ean, Irurtzungo
Trinitate festetan despedituko dena.
Puntako pilotari afizionatuak lehia-
tuko dira bertan, 8 bikote prome-
sen mailan eta 28 bikote senior mai-
lan. Euskal Herriko, Errioxako pilo-
tariak eta Soriako pilotari bat izango
dira Irurtzungo eta Etxarrengo fron-
toietan lanean ikusiko ditugunak. 

III. Bikotekako Pilota
Goxua Txapelketa
Aurrera darrai Altsasuko Gazte
Asanbladak Pilotajauku klubaren
laguntzarekin antolatutako III. Biko-
tekako Pilota Goxua Txapelketa.

Mikel Astiz 25.a
Eibarren
Larunbatean XVI. Eibarko Dua-
tloia jokatu zen (5 km korrikan-
18 km bizikletan eta 2,5 km korri-
kan). Hossain Kaanache (52:38)
eta Lourdes Oiartzabal (1:01:35)
izan ziren azkarrenak. Saltoki Tri-
kideak taldeko Mikel Astiz 25.a
iritsi zen helmugara (54:54).
Sakana Triatloi Taldeko Gorka
Garcia de Eulate 72.a sailkatu zen
(1:00:54), Ivan Sobredo 81.a
(1:01:39) eta Borja Gonzalez
111.a (1:08:12). Ezkurdia eta Zabaleta aurkari izango dira bihar Altsasun. 

Pilota

»

Asteburuko emaitzak

Kortabarria-Altuzarra 22 / Urkizu-Biain 17

Mediavilla-Medel 22 / Lizaso-Esnaola 18

Zubiria-Mendia 11 / Vidan-Telletxea 22

Elola-Galartza 22 / Rebole-Agirre 10

Irurtzun Pilota
Txapelketa. Asteburua
Ostiralean, 19:00etan, Irurtzunen:
Azketa-Atxa / Antso-Aldutzin
Apezetxea-Lizeaga / Adonis-
Aranguren
Larunbatean, 11:00etan, Irurtzunen
Murgiondo-Aldabe / Barbajero-
Zuasti
Matxin-Elizegi / Astiz-Landiribar

Asteburuko jardunaldiko emaitzak

Gonzalez-Alustiza 5 /  Aiestaran- Beloki 15

Iriarte- Ollo 10 / Ansa- Urrizola 15

Senar- Alustiza 15 /  Murgiondo- Ansotegi 9
Calleiras- Calleiras 15 / Berastegi-Bengoetxea 5
Ruiz de Egino- Etxeberria 2 / Lizarraga-
Gorriti 15

Sobredo- Bobillo 15 /  Donlo-Cid 8
Martinez- Mendiluze 14 /  Etxebarria-
Vazquez 15

Goian Iñigo Aritzako txapeldunak (kimuak) eta behean Andra Marikoak (haurrak). 

Txirrindularitza

Futbola

Areto futbola

Federatutako txapelketa

PREFERENTE MAILA. 1. multzoa
25. jardunaldia 

Beti Casedano 1– Lagun Artea 1

Aibares 2 – Etxarri Aranatz 0

Sailkapeneko bigarrena den Beti
Casedanoren kontra aritu ziren
lakuntzarrak. Beti Casedanok gehiago
agindu zuen lehen zatian, eta gola sartu
zuten. Baina bigarren zatian bi taldeak
parekatu egin ziren eta falta baten
jaurtiketaren ondoren Ander Unanuak
berdintzea lortu zuen. Jokalari bat
gutxiagorekin, berdinketari eutsi zion
Lagunek.
Oibartik, aldiz, punturik gabe etorri zen
Etxarri Aranatz. Nahiz eta lehen zatian
Aibaresek agindu, Etxarrik ongi defendatu
zuen eta ez zen golik egon. Baina 2. zatian
bi gol sartu zituen Aibaresek. Bukaeran, bi
jokalari gutxiagorekin geratu zen Etxarri. 
Liga despeditzeko bi jardunaldiren faltan,
3. postuan, promozio postuetan
sailkatzeko aukera dute Lagunek eta
Etxarrik. 

Sailkapena >>
1. Bidezarra  . . . . . . . . . . . . . . . . . . . .58 p
4. Lagun Artea  . . . . . . . . . . . . . . . . . .37 p
5. Lagun Artea  . . . . . . . . . . . . . . . . . .36 p

Asteburuko jardunaldia
Lagun Artea - Aibares

(Igandean, 16:15ean Lakuntzan)
Etxarri Aranatz - Amigo

(Larunbatean, 17:30ean, Etxarrin)

ERREGIONAL MAILA. KOPA
KOPAKO 4. JARDUNALDIA. C MULTZOA

Altsasu 2 – Mutilbera 2

Josebak Altsasu aurreratu zuen eta handik
minutu batzuetara gorritxoen bigarrena
sartu zuen Enekok. Aukera gehiago izan
zituen Altsasuk, baina ez ziren atetik sartu.
Aldiz, bi defentsa akatsen ondorioz
berdintzea lortu zuen Mutilberak. 

Asteburuko jardunaldia
Altsasu – Burlades

(Larunbatean, 17:00etan, Dantzalekun)

EMAKUMEZKOEN ERREGIONALA
22. jardunaldia 

Altsasu 0 – Kirol Sport 3

Sailkapena >>
1. Osasuna  . . . . . . . . . . . . . . . . . . . . . 58 p

11. Altsasu . . . . . . . . . . . . . . . . . . . . . . .18 p

Asteburuko jardunaldia 
Osasuna _ Altsasu

(Igandean, 11:00etan, Taxoaren)

ELOMENDIKO TXAPELKETA
24. jardunaldia 

Zalduak atseden jardunaldia zuen

Sailkapena >>
1. Unziti . . . . . . . . . . . . . . . . . . . . . . . . 62 p
5. Zaldua  . . . . . . . . . . . . . . . . . . . . . . .46 p

Asteburuko jardunaldia
Zaldua – Modernillo 

(Asteburuan, Lekunberrin)

FutbolaTxirrindularitza

Sociedad Deportiva Alsasuak LVIII.
Erramu Trofeoan aldaketak egin ditu
ibilbidean. Juniorren lasterketa zazpi
aldiz pasako da herri gunetik.
Igandean, 11:00etan, abiatuko da
proba (77,3 km)

Sociedad Deportiva Alsasua (SDA)
taldeak Altsasuko festetan anto-
latzen duen afizionatuen mailako
lasterketan ibilbidea aldatu zuen,
proba Altsasutik maizago pasatze-
ko. Aldaketa oso begi onez ikusi
zuten Altsasuko zaleek. “Horrega-
tik Erramu Egunean antolatzen
dugun junior mailako lasterketa-
rekin berdina egitea erabaki dugu.
Horrela, Lizarragako kateraino
joan beharrean, Altamira hirutan
igoko dugu eta, guztira, zazpi aldiz
pasako gara Altsasutik. Lasterke-
ta herrian gehiago txertatu nahi
izan dugu, herrian lasterketa dago-
ela behin eta berriz sentitzeko.
Horretaz gain, proba, lehenengoz,
San Pedrotik eta Dantzalekutik
pasako da” azaldu digu SDA-ko txi-
rrindularitza taldeko arduradun
Felix Mazkiaranek. 

LVIII. Erramu Trofeoan parte
hartuko duten juniorrak goizeko
11:00etan aterako dira SDA-ko egoi-
tzatik. Urdiainera iritsita, igerile-
kuetako bidea hartuko dute eta San
Pedrotik Altsasura iritsiko dira.

Bitan egingo dute bide hori. Ondo-
ren, Olaztira joko dute, handik
Altamira igotzeko. Urdiainerai-
no iritsiko dira, atzera ere San
Pedroko bidea hartzeko. Bitan
egingo dute buelta hau. Ondoren,
Zegamako bidea hartuko dute, eta
bidegurutzean buelta hartu, atze-
ra ere Altsasutik pasatzeko. Eta,
bukatzeko, Altamirara azkeneko
igoera egingo dute, Urdiainen San
Pedroko bidea hartu eta bertatik
Altsasura joateko, Sociedad Depor-
tivako egoitzan egongo den helmu-
gara. Guztira 77,3 km osatuko
dituzte juniorrek. 

Junior mailako tropeleko txi-
rrindulari onenak bilduko direla

aurreikusten da. Tartean egonen
dira Quesos Albeniz eta Intersport
Irabia talde sakandarreko junio-
rrak, Josu Etxeberria eta Ailetz
Lasa tartean, inguruko talde one-
nekin batera. Mazkiaranek gaine-
ratu duenez, Huesca La Magia eta
Fundación Contador taldeak ere
egongo dira. 

Lasterketa burutzeko bi ordu
pasa beharko direla aurreikusten
dute antolatzaileek. Behin proba
bukatuta, sari ematea izango da
Sociedad Deportivako egoitzan.
Lasterketa antolatzeko Altsasuko
Udalaren eta Cajanavarra Funda-
zioaren eta hainbat babesleren
laguntza izan du SDAk. 

Puntu baliotsu bat
Kataluniatik
Catgas Energiarekin bina berdindu
zuen Magna Gurpeak eta
sailkapenean seigarrena da

Larunbatean Catgas Energia arerio
zuzenaren kontra bina berdindu zuen
Magna Gurpea Xotak Katalunian, eta
puntu baliotsua lortu zuten Imanol Arre-
giren mutilek. Rafa Usinek eta Eric Mar-
telek sartu zituzten golak. Sailkapen
orokorrean Magna Gurpea seigarren
postura igo da (45 puntu). 

Dani Saldise kontzentra-

ziotik kanpo

Asteburu honetan ez dago partida-
rik, Eurokoparako sailkatzeko torne-
oa jokoan baitago. Ildo honetan, tal-
de berdeko Dani Saldisek Espainia-
ko selekzioko kontzentrazioa utzi
behar izan du, ezkerreko izterreko
soleoan zuntz-haustura duelako. 

Altsasun izanen da, garilaren 17tik
22ra eta garilaren 24tik 29ra

Sakanako Mankomunitateak prest
du udarako futbol eskaintza.
Aurreko edizioek izandako arra-
kasta ikusita, aurten ere futbol
campusean parte hartzeko auke-
ra izango dute neska-mutikoek.
Futbol campusa antolatzeko Ata-
boren laguntza izan du Mank-ek. 

Altsasuko Dantzaleku zelaian
burutuko da 2017ko udako futbol
campusa. Bi txanda antolatu dituz-
te. Garilaren 17tik 22ra 2005ean,
2006an eta 2007an jaiotako neska-
mutikoak trebatuko dira eta gari-
laren 24tik 29ra, aldiz, 2002an,
2003an eta 2004an jaiotakoak. 

Goizeko 9:30etik 14:00ak bitar-
tean ariko dira futbolaren nondik
norakoetan sakontzen. Iokin Lobo
eta Aitor Lara izango dira moni-
toreak, eta futbolaren teoria eta
praktika uztartuko dituzte, kate-
goria bakoitzean dagozkion gaiak
aztertuz. Ingurunean ere irteerak

egingo dira eta igerilekuetan ere
bainua hartzeko aukera egongo da.
Azken urteetan bezala, egun bate-
an Donostiara irteera egingo dute,
Anoeta futbol zelaira. Hizkuntza-
ri dagokionez, campusa euskaraz
izango da eta norbaitek ez badu
ulertzen gaztelaniaz esango zaio. 

Aste bakoitzean 30 parte-har-
tzailerendako tokia dago. Izena
eman ahala tokiak betetzen joan-
go dirala adierazi dute Mank-etik,
eta tokia gordetzeko izena eman
ondoren ordainketa agiria aur-
keztu beharko da Mankomunita-
tean. Beharrezkoa balitz, itxaron
zerrenda egingo dela azaldu dute
antolatzaileek. 

Izena ematea, zabalik
Sakanako Mankomunitateko Kirol
Zerbitzuan (948 464 866 telefonoa,
kirolak@sakana-mank.eus posta
elektronikoa). Prezioa: 45 euro
(campusa eta Anoeta futbol zelai-
ra irteera barne).  

Erramuko Trofeo berritua Altsasun

Udako futbol campuserako
izena ematea zabalik

Igor Arrieta
txapeldun Tafallan
Uhartearrak mendiko txapelketa
irabazi zuen eta bere taldea, Irabia
Intersport, talde onena izan zen

Igandean kadete mailako lasterke-
ta jokatu zen Tafallan. Intersport Ira-
biako Igor Arrietak irabazi zuen las-
terketa, helmugara bakarrik iritsi eta
gero (1:16:56). Uhartearra kadete-
en lehen urteko sailkapeneko lehe-
na izan zen eta, horretaz gain, men-
di sailkapena irabazi zuen. Eta bere
taldea, Aralar klubeko Intersport Ira-
bia, taldekako txapelduna izan zen. 
6 segundora taldetxo bat sartu zen.
Arrietaren taldekide Aitor Alberdi 3.a
eta Quesos Albenizko Unai Aznar 7.a
izan ziren. Gainontzeko sakandarrei
dagokienez, Inhar Astiz  (I.I.) 11.a sail-
katu zen, Unai Villalobos (Q.A.) 12.a,
Iker Mintegi (Q.A.) 18.a, Urko Gorri-
ti (I.I) 19.a eta Asier Irujo (I.I.) 35.a.

Juniorrak Antzuolan eta

Amorebietan

Juniorrek larunbatean lasterketa
izan zuten Antzuolan. Ulma talde-
ko Julen Oterok irabazi zuen. Que-
sos Albenizko (Q.A) Iñigo Fernan-
dez 18.a sailkatu zen, Intersport Ira-
biako (I.I) Xabier Mauleon 34.a, Juan
Riaño 35.a (Q.A.) eta Javier Mitxaus
52.a (I.I.). Eta igandean, Amorebie-
tan, Micinay Cadenas taldeko Jon
Polledo nagusitu zen. Quesos Albe-
nizko Mateo Gonzalez 23.a sailka-
tu zen, Juan Riaño 36.a, Hodei Zia
47.a eta Daniel Izquierdo 48.a. 

Rural Kutxa nagusi Ba-

lentziaga Memorialean

Lasterketa zoragarria egin eta gero,
Rural Kutxa-Seguros RGA taldeko
Alvaro Cuadros iritsi zen bakarrik
Eibarko Balentziaga Memorialeko
helmugara (4:10:26). Bere taldeki-
de Manuel Sola hirugarrena izan zen.
Rural talderik onena izan zen. 

Espainiako Pista
Txapelketetan
sakandarrak txukun
Asteburuan Espainiako Pista Txirrin-
dularitza Txapelketako 3. eta azken
jardunaldia jokatu zen Donostiako
Anoeta belodromoan. Lan txukuna
egin zuten bertan aritu ziren sakan-
darrek. 
Espainiako Pista Txapelketako sail-
kapen orokorra aintzat hartuta, junior
mailako iraupen txapelketan Josu
Etxeberria (Nafarroa) 9.a sailkatu da.
Junior mailako abiaduran, aldiz, Hodei
Zia (Nafarroa) 11.a sailkatu da. Ema-
kumezkoetan, kadeteetan, Joana Iras-
torza (CAF Turnkey Engeenering)
13.a sailkatu da eta junior mailako
abiaduran Bakarne Gonzalez 5.a. 

Gure korrikalariak,
prakak bete lan 
Donejakuen, Lekunberrin, Faltzesen
eta Arrasaten ibili dira

Igandean 24. Donejakue lasterketa
jokatu zen Zizurren. 10 km-ko pro-
ban Javier Nagore zizurdarra izan
zen azkarrena (32:28). Alfredo Larra-
buru irurtzundarra 30.a sailkatu zen
(38:49) eta Carlos Mañeru etxarria-
rra 95.a (44:27). Egun berean, Lekun-
berriko Legoa-Txikito de Arruitz
Memorialean lehiatu ziren korrika-
lariak, Lekunberrin (6 km). Diego Quin-
tana izan zen azkarrena (19:29). Tar-
tean, Ismael Lopez de Goikoetxea 28.a
iritsi zen helmugara (27:00) eta Joxe
Mari Mercero 39.a (31:40). Bestal-
de, 28. Faltzeseko Krosean (10 km)
Daniel Sanz antsoaindarra nagusitu
zen (33:58). Ioni Araña arbizuarra
10.a sartu zen (40:09) eta Ainhoa
Markinez olaztiarra 59.a (59:52). 
Mendi lasterketei dagokienez, III.
Arrasate Udalatx Mendi Lasterketan
(21 km) Markel Urigoitia bizkaitarra
gailendu zen proba osatu zuten 280
korrikalarien artean. Iker Flores 55.a
sailkatu zen (2:25:06) eta Arantza-
zu Larrañaga 193.a (2:51:37). 

Pista txirrindularitza

Atletismoa / Mendia

Azkeneko Sakanako Herri Lasterketa. 

Udako futbol campuserako
izena ematea zabalik

Arrieta, 2.a eskuinetik, taldekideekin. 

Aurreko urteko Erramuko Trofeoa. Aurten zazpi aldiz pasako dira herri gunetik. 

Mendia Automobilismoa

Futbola

Automobilismoa / 4X4

LIBURUNDA
A L T S A S U

%5eko deskontua paperte-
gian.

GOIKO LOREDENDA
A L T S A S U

30€tik gorako erosketetan
landare bat opari. Eskain-
tza ez metagarria.

MARI JOSE
ILEAPAINDEGIA

A R B I Z U
Ile tratamenduak 5 €tan.

FRUITIS FRUTA 
DENDA

I R U R T Z U N
%10 eko deskontua fruitu
tropikaletan.

EROSKI BIDAIAK
A L T S A S U

%5eko beherapena, hiri
hoteletako eta garraio
hutsen erreserbak izan ezik.
Eskaintza ez metagarria.

LOPEZ DE 
GOIKOETXEA
HARATEGIA

U R D I A I N
50 €ko erosketa eginez
gero, etxeko produktua
opari.

LARKA
A L T S A S U

100 €tik gorako erosketen-
gatik 10€ko deskontu balea
(beherapenetan izan ezik).

LASTAI 
GASOLINDEGIA

A L T S A S U
0,04 €ko deskontua litro-
ko, erregai guztietan.

FORD GABIRONDO
A L T S A S U

Olio aldaketetan %30eko
deskontua. %15eko deskon-
tua lan mota guztietako
eskulanetan.

www.guaixe.eus-en
zerrenda osoa ikusgai

BAZKIDETZA 50€
948 564 275

Non
erabili

40 ibilgailuk hartu zuten parte Sakana
4x4 Topaketan baina igandeko tartea
bertan behera utzi behar izan zuten,
segurtasunagatik

Asteburu osoko egitaraua zuen
Sakana 4x4 Topaketak, baina, azke-
nean, soilik larunbateko proba buru-
tu ahal izan zen. “Asteburu guztian
botatakoarekin oso arriskutsuak
jarri ziren prestatu genituen 7 ere-
muak. Ezer gertatu baino lehen,
batzuetan hobeto izaten da prebe-

nitzea” adierazi digu Sakana 4x4-
ko Jose Luis Lakuntzak. Horrega-
tik, igandeko proba bertan behera
gelditu zen, eta larunbatean egin-
dako lanarekin banatu ziren sariak.  

Aurreikusitako baino todote-
rreno gehiago lehiatu ziren Arbi-
zun, 40 osora. Euri jasekin izuga-
rri zaildu zitzaien berez konplika-
tua zuten ibilbidea. Izan ere,
antolakuntzak zulo, putzu, lohi,

igoera, jaitsiera, mailak, zubiak eta
malda ikusgarriak zituzten 7 ere-
mu prestatu zituen. Larunbatean
norabide batetik bestera gainditu
behar ziren aipatu eremuak, eta
igandean, aldiz, kontrakoan. Igan-
dekoa bertan behera gelditu zen. 

Irabazleak
Larunbateko denborak kontuan
hartuz, proto mailan Juan Baru-
llos gernikarrak irabazi zuen, Sos
del Rey Catolicoko Luis Naveso-
ren eta Segurako Andoni Zubel-
diaren aurretik. Serieko todoterre-
noen mailan Iñaki Tolosa gailen-
du zen, Sos del Rey Catolicoko
Iñaki Sueskunen eta Iñaki Alus-
tizaren aurretik. Emakumezko-
en saria Bego C. Perkaz sakanda-
rrak lortu zuen eta kopilotuen
Jorge Romero sari berezia Oscar
durangarrak jaso zuen. 

Zale asko bildu ziren Arbizun,
baina beste urteetan baino gutxia-
go. “Urez pasatutako asteburua
izan dugu eta nabaritu da” adiera-
zi du Lakuntzak.  “Zegoen lana eta
panorama ikusita Sakanako pilo-
tuak, Begok izan ezik, ezin izan

zuten lehiatu, antolakuntzan nahi-
koa lan izan genuelako” gaineratu
du Lakuntzak. Zale batzuen porta-
era ere deitoratu du, sarrera ez
ordaintzeagatik ibilbidea muga-
tzen duten hesiak ere ondoko soro-
etara mugitu baitzituzten batzuek.
Eta zaborra ibilbide osoan barna
botata utzi zuena ere egon zen.
“Edukazio kontua da, baina amo-
rrazioa ematen duena” aipatu du. 

Altsasuko Mendigoizaleak kontentu
daude guztia ongi atera zelako

Udaberriko eguraldia izan zuten
larunbatean Altsasuko Mendigoi-
zaleak taldeak antolatutako X. Hiru
Mendi Zerrak ibilbidean parte har-
tu zuten 480 mendizaleek: hotza, tar-
teka eguzkia eta euria. “Azkenean
eguraldia, goiz partean behintzat,
ez zen horren txarra izan. Eta mar-
txa oso ongi joan zen” adierazi digu
Altsasuko Mendigoizaleak talde-
ko Fernando Bengoetxeak. 

Mendizaleek bi ibilbideren arte-
an hautatzeko aukera zuten: Hiru
Mendi Zerrak, ohiko ibilbidea (48
km) edo ibilbide laburra (26 km).
Gehienek ibilbide luzearen alde-
ko hautua egin zuten. Altsasuko
proba ez lehiakorra Nafarroako eta
Euskadiko mendi federazioen
iraupen luzeko ibilaldien zirkui-
tuetan sartuta dago. 

Goizeko zazpietan abiatu ziren
guztiak. Urdiainera jo zuten, Por-
tuazpitik Urbasa-Andiako barga-
ra eta Bargagain gurutzeraino
igotzeko (1.160 m). Handik aurre-
ra egin zuten eta Ziordiko portu-
tik jaitsi ziren Ziordira. Bertan pri-

merako auzatea zuten zain, basur-
de gisatua tartean. 

Ibilbide laburra aukeratu zute-
nak partzela-bideetatik barna
Altsasura iritsi ziren. Aldiz, ibilbi-
de luzekoek Altzaniako mendieta-
ra jo zuten. Kipular igo zuten lehe-
nik, eta Orobeko antzinako harro-
bitik jaitsi ziren. Ondoren,
Sorozarretara jaitsi eta segidan
Balankaleku eta Intxusburutik
Aralarren sartu ziren. Handik Sara-
bera, eta San Pedro eta Basoitxitik
barna Altsasura iritsi ziren. Izan
zen  Sorozarretatik Altsasuko hel-
mugako bidea hartu zuena ere,
Dorretxikitik buelta eman eta gero. 

“Aurten Intxusburutik berritu
duten galtzadatik jaitsi ziren men-
dizaleak. Eta izugarri gustatu zaie-
la aipatu ziguten” gaineratu du Ben-
goetxeak. Guztia antolatzeko 50-60
boluntario aritu ziren lanean.  

Hurrena, Sakanako Ibilaldia
Irurtzungo Iratxok apirilaren 29an
antolatuko du 28. Sakanako Ibilal-
dia. Izena ematea zabalik dago:
www.zirkuitua.com eta www.ira-
txoelkartea.com.

Aurreko ostegunean Osasunako
Oier Sanjurjo eta Imanol Garcia
jokalariak Etxarri Aranatzen izan

ziren, Etxarriko Osasuna Futbol
Eskolako kideekin topaketa izate-
ko. Kultur etxea txiki geratu zen. 

Iban Lopez de Goikoetxea 14.a
sailkatu zen

Larunbatean jokatu zen XI. Opa-
kuako Igoera, Euskal Herriko men-
di igoeren lehen proba. Sakana
Motorsport taldeko Iñigo Zelaia,
Mikel Mendinueta eta Iban Lopez
de Goikoetxea pilotuak lehiatu
ziren. Eguraldi nahasiarekin, pro-
ba ere nahasi xamarra suertatu zen.
Izan ere, lehen manga ofizialean hel-
muga aurreratu egin zuten 200 bat

metro, eta bigarren manga bertan
behera uztea erabaki zuen antola-
kuntzak, mendian sutea izan zela-
ko. 39 auto sailkatu ziren eta 13 erre-
tiratu egin ziren.  

Irabazlea Aitor Zabaleta (Lola
BMW) izan zen (2:09). Iban Lopez
de Goikoetxea olaztiarra (Renault
5 GT Turbo) 14.a sailkatu zen (2:39),
Mikel Mendinueta arbizuarra
(Peugeot 205 Gti) 25.a, (2:50) eta Iñi-
go Zelaia (BMW 325i) 31.a (2:55).

480 mendizale Hiru
Mendi Zerretan

Gure pilotuak Opakuan

Urez pasatutako topaketa

Osasunako Oier eta Garcia Etxarrin

Iban Lopez de Goikoetxea. AVM Peli

480 mendizale Hiru
Mendi Zerretan

kultura >>

Lehoiaren dantza
Iruñeko hizkuntza eskolak zenbait
ekintza kultural antolatu ditu, beti
ere hizkuntz eskola barruan erre-
presentazioa duten hizkuntzen
herrialdeekin lotuta daudenak.
Hauen artean txinatarra ere bada-
go, eta lagun batek gonbidatuta,
lehoiaren dantza izeneko ikuski-
zunera joan ginen. 
Lehoiaren dantza, Txinako urtebe-
rri egunean erakusten diren dra-
goi moduko mozorro edo jantzia
duten pertsonen ikuskizunak dira.
Baina ez dira herensugearen dan-
tza eta lehoiarena nahastu behar,
guztiz ezberdinak dira. Herensuge-
arena, hamaika lagunen artean egi-
ten da, dragoiaren gorputz luzea
kontrolatzeko. Lehoiarena ordea,
bi pertsonen artean egin ohi da:
aurrekoak panpinaren burua dara-

ma eta atzekoak lehoiaren gorpu-
tza irudikatzen du kuzkurtuta. Bi
mozorroak, urteberri txinatarrean
kalera ateratzen dira zorte ona
erakartzeko. 
Txinako iparraldean, zirku eta
ferietan ateratzen dira ere ikuski-
zun moduan, baina hegoaldean uste
da lehoiak arte martzialak erakus-
ten duten eskolen babesleak dire-
la eta esanahi martzialagoa du.
Lehoiaren kolorearen arabera ere,
konnotazio ezberdinak izango ditu:
gorria ausardia izango litzateke eta
berdea adiskidetasuna, adibidez.
Dragoiaren buruak mekanismo
batzuk ditu begiak eta betileak
mugitzeko eta dantza oso akro-
batikoa da. Sasoi onean egon behar
da ondo dantzatzeko. Kung-fu
mugimendu ugari ere ikusi ahal
da lehoiaren mugimenduetan.
Lehoiak normalean, kung-fu esko-

lek prestatu eta ateratzen dituzte
dantzara. Perkusio musikaz lagun-
duta, esan bezala, hainbat akro-
bazia egiten dira dantzaren fase
ezberdinetan. Dantza, kaleetan
zehar egiten da, eta lehoiaren iza-
teko modua helarazi nahi zaio
publikoari. Mugimenduek haserrea,
poza, urduritasuna edo jakin-mina
dute esanahi. Bidean zehar, jen-
deak diruz beteriko kartazal gorriak
ematen dizkio lehoiari jaten, zor-
te ona eskatzeko. Honela, arte
martzialen eskolei eskupekoa ema-
ten dio jendeak. Aldi berean, baraz-
ki edo letxuga berdeak zintzilik
uzten dira negozioen atarietan,
barruan ere dirua duten kartazal
gorriekin. Kolore berdeak hemen
zorte ona esan nahi du, eta lehoiak
barazkiak irensten ditu kartazala
bereganatzeko. Jarraian, barazkiak
ttu eginez negozioen atarietara eta

publikora jaurtitzen ditu zorte
onaren errepresentaz io
gisa.Lehoiaren kopetan, ispilu
moduko pieza borobila egoten da,
ustez, izpiritu gaiztoek bere isla
ikustean ihes egiten dutelako. Eta
hori gutxi izango ez balitz, dantza
bukatzean, lehoiaren ahotik kiri-

bilduta zegoen zorte ona dakarren
mezu bat hedatzen da, luze-luze
zabalduz kalean zehar, eta bitar-
tean petardo ugarien harrabotsa
entzuten da. Izpiritu gaiztoak soi-
nu ozenen beldur direla uste ohi
da, eta perkusio eta petardoekin
zorte ona erakartzen da.

bazterretik

Jose Luis Asensio

Irakurzaletasuna bulkatzeko
jardueren artean literatura-
hauteskundeak egin zituzten
ikastoletan atzo

Apirilak berarekin Libu-
ruaren eguna ekartzen
du. Eta horrek 53 ikasto-

letara Juul hauteskundeak, atzo
izan zirenak. Literatura-hautes-
kunde horietan ikastoletako
Lehen Hezkuntza eta DBH bitar-
teko ikasleek gogoko dituzten
euskaraz argitaratutako libu-
ruen eta ilustratzaileen aldeko

botoa eman zuten, boto txartele-
kin edo boto elektronikoarekin.
Irakurzaletasunaz aparte ikasle-
ek hauteskunde-prozesua nola-

koa den ikasi zuten. 19. edizioan
17.000 ikaslek parte hartu dute,
Andra Mari eta Iñigo Aritza ikas-
toletakoak barne. 

Sakanako emaitzak
Haur Hezkuntza
Egilea Izenburua Argitaletxea
Fina Casaderrey Mattinen beldur kutxa 2010 Txalaparta
Émile Jadoul Oilobustia 2008 Ttarttalo
Anthony Browne Kezkamuxelak 2006 Kalandraka
Tony Ross Ez dut ospitalera joan nahi 2004 Hiria

LH 1. eta 2. maila
Castillo Suarez Agur, Agur! 2015 Erein
Castillo Suarez Amalia eta Amelia 2014 Denonartean
Castillo Suarez Erikaren ttilikak 2013 Aizkorri

LH 3. eta 4. maila
Toti Martinez de Lezea Nur eta banpiroen dantza 2016 Erein
Ana Jaka Marimutila naiz, eta zer? 2016 Elkar
Toti Martinez de Lezea Nur eta alfonbra hegalaria 2013 Erein

LH 5. eta 6. maila
Estibaliz Vivanco Argixorgin 2014 Elkar
Geoff Rodkey Tapper bikiak gerran 2015 Elkar
Jon Arretxe Beti Iparralderantz 2014 Erein

DBH
Jasone Osoro Ezekiel 2014 Elkar
Jon Arretxe Beti Iparralderantz 2014 Erein
Fernando Morillo Izar-malkoak 2014 Aizkorri

Ilustratzaile
Jose Mari Morcillo "Morkots"
Elena Odriozola
Eider Eibar
Juan Luis Landa

Azkue fundazioak Argia
aldizkariarekin batera Blo-
getan! euskal blogariak

lehian ekimeneko sari banaketa
joan den ostegunean egin zen. Kul-
tura mailan Castillo Suarezen Ipa-
rraldeko neska izan zen saritua.
Idazle altsasuarrak bloga Berria
egunkariaren sarean du eta han
hainbat idazleren (gehienak ema-
kumeak) testu hautatuak argita-
ratzen ditu, “zaharrak zein
berriak, gertukoak zein urrune-
koak, jatorrizkoak zein itzulpe-
nak, baina guztiak ere bihotzerai-
no iristen diren horietakoak”. Sua-
rezek Bernat Vidal artistak Azkue
fundazioarendako propio diseina-
tutako garaikur artelan bat jaso
zuen baita 200 euroko diru-txekea
ere. Idazlea ez zen lehiaketako blo-
gari finalista sakandar bakarra.
Aisialdia mailan Eñaut Agirreben-
goak eta Iñaki Berastegik kudea-
tzen duten Taxoareko Hitza blo-
ga zegoen. Saririk jaso ez bazuten
ere, finalera iristea nahikoa sari
izan zen haiendako, 129 blogen
artean nabarmendu baitziren. 

Okiñenaren lana
Huarte Zentroan 

Uharte Iruñeko arte garaiki-
deko zentroan 11 erakuske-
ta ikusgai dago ostiraletik

maiatzaren 7ra arte. 11 artistaren
proiektu banak osatzen dute era-
kusketa, guztien lanen arteko hiz-
ketaldia izan nahi duena. Sortzai-
leen artean Mikel Okiñena irur-
tzundarra dago, Neon eta argon
obrarekin. Bi gasekin esperimen-
tazioa egiten ari da Okiñena. Haiek
berotzean, dardara eta argia ema-
ten dute. Ikerketa horretan argien
trazuak eta inkontzientearen kei-
nua lantzen ditu eskultoreak. Eta
sortutako argiak dira erakusketan
ikusgai jarri dituenak. 

Erakusketan dauden egile guz-
tiek Kultura Zuzendaritza Nagu-
sia-Vianako Printzea Erakundeak
arte plastiko, ikusizko eta berri-
tzaileei emandako diru-laguntza
jaso zuten joan den urtean eta
euren proiektuak erakusten ari
dira egun. Gainera, 11k Garazi
Ansare arte-kritikariarekin hizke-
tatuko dira, han egonen da Space
London arte-ekoizpen espazioko
zuzendari Anna Harding. 

Suarezen
Iparraldeko neska
blogari saria 

Idazle eta ilustratzaile gogokoenak
hautatuak

Nafarroako Bertsolari Txapelketako
finala bihar, 17:00etan Iruñeko
Anaitasuna kiroldegian jokatuko da 

Nafarroako bertsolaritzaren
sasoi onaren eta egindako
lanaren erakusle izanen da

txapelketako finala. Orain arte txa-
pelketako bederatzi saiotan 1.500
ikusle bildu dira eta bihar gehia-
go izanen dira. Bertsolaritzaren sus-
tapenean beste urrats bat, bertso-
aren festa handia ere izanen da
hitzordua. Oholtzara igoko den zor-
tzikotea honakoa izanen da: Julio
Soto Ezkurdia, Xabi Maia Etxebe-
rria, Eneko Fernandez Maritxalar,
Eneko Lazkoz Martinez, Aimar
Karrika Iribarren, Ander Fuentes
Iturri, Xabier Terreros Gartzia eta
Julen Zelaieta Iriarte. 

Bertsolariek honako lana egin
beharko dute: binaka, gaia eman-
da, hiruna bertso zortziko han-
dian; binaka, gaia emanda, hiru-

na bertso zortziko txikian; bana-
ka, lehen puntua emanda, hiru
bertso zortziko txikian; binaka,
gaia emanda, hiruna bertso hama-
rreko txikian eta banaka, gaia
emanda, bi bertso nahi den doinu
eta neurrian. Lan horiek despedi-
tuta puntu gehien lortu dituzten bi
bertsolariak buruz burukora pasa-
ko dira eta orduan honela ari behar-
ko dira: binaka, gaia emanda, zor-
tziko txikian puntutan, zortzi ber-
tso osatu arte; binaka, gaia emanda,
hiruna bertso sei puntuko motze-
an, kartzelako lana eta banaka,
gaia emanda, hiru bertso nahi den
doinu eta neurrian. 

Txapela 
Luzia Goñi Olias aizaroztarrak
jarriko dio txapela irabazleari. 89
urteko emakumea ehundaka ber-
tso idatzi ditu. Baina garaiko ema-
kume gehien-gehienen antzera,
ordea, plaza publikoan jarduteko

aukerarik ez du izan. Hari eginda-
ko omenaldi txikiak, beraz, hamar-
kadetan bertsogintzaren alde lan
isilean aritu diren emakume guz-
tientzako aitortza ere izan nahi
du. Txapela defendatuko duena
Soto da. Duela bi urte Terrerose-
kin aritu zen buruz burukoan. Laz-
koz haren atean gelditu zen, seku-
la txapelketa batean lortutako pos-
turik onena lortuz, 3.a (2015ean 5.,
2011. 7. eta 2010ean 8.). Etxarriarrak
bosgarren finala du biharkoa eta
ea aurrekoa berdintzea edo hobe-

tzea duen. 
Nafarroako Bertsolari Txapelke-

ta inoizko parte-hartzaile kopuru
handienarekin hasi zen, 35. Lehen
aldiz parte hartzen zuten bedera-
tziek txapelketarako txartela esku-
ratzeko kanporaketa jokatu behar
izan zuten eta Saats Karasatorre
etxarriarra hura irabaziz sartu zen
lehian. Aurreneko txapelketan 25.
sailkatu da. Final-aurrekoetaraino
bidea egin zuen beste bertsolari
sakandarrak, Oier Lakuntzak. Biga-
rren errondan kanporatua izan zen,

baina bere 14. postuak aurreko txa-
pelketako 16.a hobetu du.

Gaur, 22:30ean, Olatzagutiko kultur
etxean

Errautsetatik birsortu da lau-
kotea, izen berriarekin;
Kerobia utzi eta Anticonti-

nente hartu. Xabi Fernandez Ban-
dini (abeslari eta gitarra), Mikel
Zorrilla (bateria), Mikel Isaba
(teklatuak)  eta Alberto Isaba
(baxua). Aurreko izenarekin azken
urratsetako batzuk eman zituen
tokietako batera bueltatzen da lau-
kotea, Olatzagutiako kultur etxe-
ra. Han grabatu zuten musika,
pintura eta literatura uztartzen
zituen Supernova(2014) lana lagun-
tzen zuen dokumentala. 

Kerobiaren ondorengo 13 urte-
etan laukoak ildo bat badu, baina
beste oinarri batetik abiatu nahi
izan dute: kontzertu batean jo
ditzaketen tresnak bakarrik balia-
tu dituzte kantak sortzeko, “gau-
za xume-xume bat”. Sei kanta dira
horren adierazle, www.anticonti-
nente.eus webgunean entzungai
daudenak. Berriak sortu ahala
han jarriko dituzte. Eta sarean
bakarrik. 

Herenegundik 26ra arte, astegunetan
18:30etik 21:00etara eta domeketan
19:00etatik 21:00etara, Altsasuko
Iortia kultur gunean

Objektu bat, berdin da zein,
kontraargian jarrita silueta

sortzen du, baina oso definitua ez
bada ez da jakiten zer den. Zerbait
estaltzen dute eta lilura harriga-
rria sortzen dute kontraargiek.

Hala sortutako irudi mordo bate-
kin Gure Elia Soteras argazkila-
riak Contra las luces erakusketa
sortu du. Eguzkiaren eta begira-
tzen duen begiaren artean sartu-
ta gelditu diren objektuak. Argaz-
kilari berantiarra dela aitortzen
du Eliak. Suediara egindako bidaia
batean zaletu zen argazkilaritza-
rekin. +www.guaixe.eus. 

Dozena bat elementu esanguratsuri
buruzko informazioa prestatu eta
haien ondoan jarri dute ikastoletako
ikasleek

Ordu aldaketarekin batera
argi ordu gehiago daude
arratsaldeetan. Gainera,

bertan dira Aste Santuarekin bate-
ra hartze diren jai egunak. Auke-
ra aparta izan daiteke Sakana ber-
tako ondarea ezagutzeko. Eta pla-
na(k) egiteko laguntza aparta izan

daiteke Andra Mari eta Iñigo Ari-
tza ikastoletako ikasleek eginda-
ko Sakana QRtuz lana. Haren bidez
ibarreko arkitektura elementu
esanguratsuenei buruzko infor-
mazioa jarri eta QR kodeen bidez
denendako eskuragarri jarri bai-
tute. 

Sakanako bi ikastoletako DBH
2 mailako ikasleek egin dute QR
lanketa. Inguruan dituzten doze-
na bat elementu arkitektoniko
esanguratsu aukeratu eta haien
deskribapen testuak eta audioak
ekoiztu dituzte. Informazio hori
euskaraz, gaztelaniaz eta ingele-
sez eman dituzte. Sortutako mate-
rial guztia Nafarroako Ikastolen
Elkarteko webgune batean dago
eskuragarri. Aldi berean, elemen-
tu arkitektoniko bakoitzarendako
QR kode bat sortu dute, haren
ondoan jarri dutena. Hala, ele-
mentu horiek bisitatzen dituzte-
nek QR kodea telefono mugikor
bidez irakurri eta zuzenean ikas-
leek sortutako informazioa jaso-
ko dute. 

Andra Mari eta Iñigo Aritza
ikastoletatik azaldu digutenez, “oso
esperientzia aberasgarri eta polita
izan da. Halako proiektuen bidez,
Sakanako historia ezagutzeaz apar-
te, soluzio errealak proposatuz ikas-
learen ekintzailetasuna eta motiba-
zioa bultzatzen baitira”. Ikastole-
tako ordezkariek gaineratu dutenez,
egindako lana “hasiera besterik ez
da. Etorkizunean elementu arkitek-
toniko gehiago QRtzea edota webe-

an eginiko lanak aberasteko auke-
rak ez ditugu baztertu”. Ikastola
bakoitzak bere esku-orriak argita-
ratu ditu. 

Sakanako ikasleekin batera
Nafarroako beste 12 ikastoletako
492 ikaslek parte hartu dute Gure
Ondarea QRtuz proiektuan. Guz-
tiek ere dagokien udalarekin, Kul-
tura Departamentuarekin edota
Artzapezpikuarekin harremane-
tan jarri behar izan dute QRak jar-
tzeko. Bakoitzak bere inguruko ele-
mentu esanguratsuenak aipatuz,
Nafarroako ondarea “lau haizeta-
ra” zabaldu dute. 

Garilaren 27tik 30era Lakuntzak
hartuko duen Hatortxu Rock
jaialdiaren aurkezpena egin zen
igandean Lakuntzako Kultur Etxean

Igandean aurkeztu zuten 20.
Hatortxu Rock jaialdia. Lakun-
tzan izanen da, uztailaren 27tik

30era bitartean. Antolatzaileek
igandean Lakuntzako kultur etxe-
an nabarmendu zutenez, “disper-
tsioak oraindik dirau, inoiz bai-
no bortitzago, eta, horregatik,
inoiz baino gehiago beharrezkoa
da Hatortxu jaialdia egitea. Eus-
kal Herrian elkartasun jaialdirik
handiena antolatu behar dugu eta
denon artean denak etxera ekarri
behar ditugu”. 

85 talde ariko dira jaialdian.
Beriain gunean izango dira ia kon-
tzertu gehienak, Lakuntzan buru-
tu zen aurreko edizioko gune nagu-
sia izan zen tokian. “Gune hori
ikusgarria da. Ondoan kanpalekua
egongo da, zerbitzuak, dutxak eta
aparkalekua. Bestalde, herriko
gunean, plazako eszenatokia egon-
go da. Txoznak, jaten emateko
tokia eta sukaldea eta beste hain-
bat zerbitzu egongo dira” aipatu
zuten Hatortxu Rockeko ardura-
dunek. Herriaren esfortzuari eran-
tzuna eman eta eskerrak emate-
ko, herrian bertan izanen dira
kontzertu garrantzitsuenetako
batzuk. +www.guaixe.eus

Lazkozen bosgarren finala

Sarrerak
Finalerako sarrerak Etxarri Ara-
nazko Xapatero tabernan edo
www.bertsosarrerak.eus web
orrian eskuratu daitezke. Kirol-
degiko txarteldegia, bihar,
11:00etatik 13:30era eta
15:00etatik 17:00etara.

Sakana ondarearen QRak

QRtuak
Ikastoletako ikasleek honako eraikinetan jarri
dituzte QR kodeak: Aralarko santutegia,
Zamartzeko monasterioa, Lakuntzako piko-
ta, Arbizuko dorrea, Etxarri Aranazko Kon-
tzepzio ermita, Iturmendiko jauregia, Urdiain-
go Bernoako galtzada, Urdiaingo iturria, Altsa-
suko San Pedro ermita, Altsasuko
intxaurrondoa, Olatzagutia eta Ziordiko
mugako Batueko iturria eta Ziordiko gaz-
telua.

”Euskal Herriko elkartasun jaialdirik handiena
antolatu behar dugu eta denon artean denak
etxera ekarri behar ditugu”

Kerobiaren
errautsetatik
Anticontinente

Kontraargi argazki bilduma 

G : tenperatura>>
Max. °C Min. °C euria l/m2

Irurtzun 21.5 . . . . . . . 4.5 . . . . . .41.8
Etxarri A. 20.3 . . . . . . . 2.7 . . . . . .29.5
Altsasu 20 . . . . . . . . . 2.5 . . . . . .29.7
Aralar 12.9. . . . . . . -0.3 . . . . . .40.7
Urbasa - . . . . . . . . . . -  . . . . . . . . .-

: eguraldiaasteko >>

Min: 5 Max: 17 Min: 10 Max: 23 Min: 12 Max: 21 Min: 10  Max: 19 Min: 9 Max: 14 Min: 8 Max: 15 Min: 9 Max: 16

ostirala larunbata igandea astelehena asteartea asteazkena osteguna

euria: 5% euria: 3% euria: 5% euria: 10% euria: 10% euria: 20% euria: 20%

: ilargiaren aldia>>
ilbete ilbehera ilberri ilgora

11 19 26 3

1. Lehen aldiz pasako da aurten
Korrika Urritzolatik, nola jaso
duzue albistea?
Egia esan, ilusio handiz hartu
genuen albistea. Gure artean
beti hitz egin dugu honen ingu-
ruan, zergatik ez ote da Urritzo-
latik pasa? Inguruko herrietatik,
hau da, Errotz eta Izurdiagatik
pasa egiten da beti eta gure herri-
tik ez. Gainera, kilometroa urte-
ro erosten dugu, hori ere esan
beharra dago eta. Urtero leku
desberdinetan jartzen ziguten
kilometroa, Latasan edota Zuha-
tzun izan gara azkeneko edizio-
etan. Azkenean ailegatu zaigu
unea, eta oso pozik gaude.
Hemendik aurrera espero dugu
noizean behin, Korrika Urritzo-
latik pasatzea.

2. Harremanik izan al zenuten
antolatzaileekin egoera hau
aldatzeko?
Uste dut baietz, gure semeak nor-
baitekin zer edo zer hitz egin
zuen. Inguruan kilometro asko
daudenez, beti onartzen genuen
herritik ez pasatzearena. Hala
ere, Korrika gure herritik ikus-
tea, gure nahia izan da. Irur-
tzundik oso gertu gaude, eta
elkarte txiki askok parte hartzen
dute euskararen aldeko festa
honetan.

3. Nola ospatuko duzue
aurtengo korrika?
Afaritxo bat eginen dugu herrian,
eta gero ikusiko dugu. Urritzola-
ko jendea adinekoa da, beraz, afal-
du eta gero mahai gainean lo-
kuluxka txiki bat eginen dugu.
Dena den, gure kilometroan par-

te hartzera joanen gara eta bakoi-
tzak ahal duena emanen du. 

4. Noren artean erosi duzue
kilometroa?
Urritzola herri txikia da eta jen-
de gutxi bizi gara, baina guk
bakarrik erosten dugu kilome-
troa. Kontzeju gisa erosten dugu
herritar guztien artean. Herriko
garbiketak adibidez guk egiten
ditugu eta horrela ez dugu ordain-
du beharrik. Aurrezten dugun
dirua Korrika bezalako ekitaldie-
tarako gorde egiten dugu. Aha-
legina egin beharra dago euska-
raren alde.

5. Non egin duzue Korrika beste
urte batzuetan?
Azkeneko aldian Zuhatzun egoki-
tu zitzaigun eta orain dela lau urte
Latasa ondoan egon ginen. Nor-
malean, gertu izaten ditugu kilo-
metroak baina etxean denean,
ezin hobeto.

6. Nola bizitzen duzue Korrika
Urritzolan?
Denetarik dago, euskararen alde
denok egiten dugu. Gazteek beste
modu batera bizitzen dute, adibi-
dez, eta adin pixka bat dugunok
gure modura ere primeran pasa-
tzen dugu. Oso gustura egoten
gara denon artean eta ilusio han-
diz bizitzen dugu. Jende gutxi bizi
gara herrian lehen esan dizudan
moduan, gazte gehienak kanpoan
bizi dira, baina Korrikaren egu-

nean ziur Urritzolara etorriko
direla.

7. Zenbat elkartzen zarete
Korrikaren egunean?
Korrikaren egunean egunerokoan
bizi garenak baino gehiago elkar-
tuko gara. 12-13 pertsona inguru
egoten gara bizitzen, eta egun
horretan denak elkartzen gara.
Oso giro ona sortzen da herrian.

8. Afari berezia prestatu al
duzue?
Elkarte txiki bat daukagu, gure-
tako oso aproposa, eta hantxe egi-
nen dugu. Oraindik ez dugu
menua prestatu, baina oso ongi
moldatzen gara. Oso sukaldari
ona daukagu eta lan egiteko prest
dagoen jendea baita ere.

9. Urritzolaz aparte, beste
norabait joanen zarete Korrikan
parte hartzera?
Gazteak ziurrenik bai. Guk ahal
duguna eginen dugu, gogo asko-
rekin eta ilusioz beteta.

10. Iruñean bukatuko da 20.
Korrika hau, gerturatuko
zarete?
Urte batzuetan noski egon gare-
la, baina azken boladan horrela-
ko jendetza guretako gehiegi iza-
ten da. Gazteak animatuko dira,
horretaz ziur nago.

11. Noiz pasako da Urritzolatik?
Igande goizaldeko 2:48:31n.

>>11
galdera

Kontxi
Mariñelarena

Urritzolarra

Testua: Larraitz Amadoz Lazkano

Bazkide zozketa
APIRIBILEKO
SARIAK: 

2.,3. ETA 4. SARIA:
Artazako Kanpina: -%10

Lacturale: esneki lotea

Gaztezulo: 3 hilabetez doan

Magna Gurpea: 2 sarrera

Aquarium: sarrera bat

1. SARIA: 
Ekainberri: 2 sarrera

Artazako Kanpina: %10eko

deskontua

Lacturale: esneki lotea

Gaztezulo: 3 hilabetez doan

Magna Gurpea: 2 sarrera

Aquarium: sarrera bat

Urritzolakoen kilometroa Korrikaren aurreko edizioan, 2015ean. Artxiboa


